Прадмова

         Дарагія сябры! Калі  вашымі  любімымі  прадметамі  з’яўляюцца беларуская мова і літаратура, калі вы жадаеце паказаць свае веды на алімпіядзе па прадмеце,  то гэты дапаможнік менавіта тое, чаго вам не хапае для плённай працы і цудоўных адкрыццяў.
У дапаможніку, над якім працавалі настаўнікі беларускай мовы і літаратуры  Полацкага  раёна,  вы  знойдзеце  карысны  і  патрэбны  матэрыял  для падрыхтоўкі да аднаго з самых складаных конкурсаў алімпіяды  па  беларускай  мове   і  літаратуры – вуснага  выказвання. Акрамя гэтага, кніга  будзе  карыснай  для напісання школьных сачыненняў, водгукаў, пераказаў.
Структурна  дапаможнік  складаецца з  клішэ па самых  розных тэмах. Вам неабходна толькі прааналізаваць іх і  ў  патрэбны  момант  выкарыстаць  пры  стварэнні свайго  непаўторнага  выступлення. Мы спадзяёмся, што прапанаваныя клішэ падкажуць вам арыенціры, як выпрацаваць свой стыль афармлення думкі. 
Шаноўныя вучні! Калі вы ўважліва папрацуеце з матэрыяламі дапаможніка, то, мы ўпэўнены, што такі конкурс, як вуснае выказванне, стане самым любімым іспытам алімпіяды,балы, атрыманыя за іх, дазволяць вам стаць пераможцамі і студэнтамі ВНУ не толькі філалагічнага профілю.
Шчыра зычым поспехаў, удачы, натхнення!































Тэма 32.

Прыказкі і прымаўкі – народная мудрасць

УСТУП

Варыянт 1.

З легендаў і казак былых пакаленняў, 
З калосся цяжкога жытоў і пшаніц,
З сузор’яў і сонечных цёплых праменняў,
З грымучага ззяння бурлівых крыніц,
З птушынага шчэбету, шуму дубровы,
I з гора, і з радасці, і з усяго
Таго, што лягло назаўсёды ў аснову
Святыні народа, бяссмерця яго,—
Ты выткана, дзіўная родная мова.
Максім Танк

Мова мая
Мова мая - 
шум гаёў напрадвесні, 
стан дзявочы бяроз, 
звонкі спеў салаўя 
і матуліны шчырыя песні − 
мова мая. 

Мова мая − 
гэта сола заранкі, 
незабудак блакіт, 
перазвон ручая 
і над стрэхамі шапка буслянкі −
мова мая. 

Мова мая −
ціхі шэпат калосся, 
ветру лёгкі павеў 
і гудзенне чмяля, 
кропка жаўранка у паднябессі − 
мова мая. 

Мова мая − 
пах дзівосны язміну, 
смак крынічнай вады, 
ў небе сум жураўля, 
за сялом карагод арабінаў − 
мова мая. 

Мова мая – 
жалкаванне жалейкі, 
горкі кнігаўкі плач, 
любых рук дабрыня 
і валошак махнатыя вейкі – 
мова мая. 

Мова мая − 
пералівы вясёлкі, 
мяккі кужаль снягоў, 
вечароў цішыня, 
пад бажніцай купальскія зёлкі − 
мова мая. 

Мова мая − 
то усмешка дзіцяці, 
майго сэрца біццё 
і пад сонцам − ралля, 
хлеб духмяны у бацькавай хаце − 
мова мая. 

Мова мая − 
ручнікі-абярэгі, 
крыж расстайных дарог, 
і сустрэч цеплыня, 
і прамая дарога да Бога − 
мова мая. 
Марыя Цімінская

     Слова… Спрадвеку яно надзялялася чарадзейнай сілай. Нібы гаючыя зёлкі, залечвае душэўныя раны, быццам хуткаплынная ракета, уздымае на крылах шчасця да паднябесся… ці скідае ў прорву небыцця. Яшчэ з маленства, чуючы ад бабулі мудрыя прыказкі і прымаўкі, вучымся адрозніваць праўду ад хлусні, дабро ад зла, знаёмімся з галоўнымі жыццёвымі законамі. Толькі ўслухайцеся ў прыказкі: Лепш праўду спаліць, чым ліха пахваліць; цэп любіць галоднага, а галава-сытага; з ліхім чалавекам і гадзіна векам. Прыказкі і прымаўкі народ складаў вякамі ў розныя хвіліны свайго жыцця. Ён уклаў у іх усе пачуцці: радасць і гора, долю і нядолю, смех… Гэтыя залацінкі мудрасці, бы працавітыя пчолкі няктар, увабралі ў сябе ўсю прыгажосць роднага краю, праўду жыцця, таму і захоўваюцца на працягу стагоддзяў: сем разоў адмер−адзін раз адрэж; хто рана ўстае, таму Бог дае.

Варыянт 2.

    Прыказкі і прымаўкі – скарбы народнай душы. Людзі звычайна іх ужываюць для ўпрыгожання гаворкі, для “культурнасці”, калі хочуць выказацца прыгожа, складна, не абы-як. Прыказкі і прымаўкі, як узор на кашулі-вышыванцы, ажыўляюць, расквечваюць, узбагачаюць выказванне. Яны дасціпна і трапна сцвярджаюць, даюць ацэнку з’явам, падзеям, узаемаадносінам, перажыванням. Думка, ператвораная ў прыказку ці аздобленая прымаўкай, ярчэй зіхаціць, закранае розум і бярэ за сэрца, выпрабоўвае здагадлівасць, кемлівасць, досціп. Іх ужываюць і мудрацы, і звычайныя людзі.

АСНОЎНАЯ ЧАСТКА

Будова прыказак і прымавак.

	Прыказкі і прымаўкі – гэта жанр народнай паэтычнай творчасці, кароткія афарыстычныя выразы, акія адлюстроўваюць шматвяковы жыццёвы вопыт і мудрасць народа.
      Але яны адрозніваюцца па сваёй будове. Прымаўкі—яркія ўстойлівыя выслоўі з незакончанай думкай. Яна даюць вобразную, трапную ацэнку падзеям, учынкам, чалавечым якасцям: сем пятніц на тыдні; да пары жбан воду носіць; чужым розумам не пражывеш; хлуснёй багаты не будзеш; усякая птушка сваё гняздо бароніць; з мілым рай у шалашы; здароўя за грошы не купіш. Складаюцца з адной часткі, якая сцвярджае мудрую ісціну; не маюць павучальнага значэння. Да прымаўкі бывае дастаткова дадаць адно-два словы, і яна стане прыказкай: “Часам з квасам, а парою—з вадою”. Як бачым, выраз адразу набыў абагульняльны сэнс.
 Прыказка—гэта трапнае народнае выслоўе з павучальным зместам. У структуру прыказак уваходзяць дзве часткі—паведамленне і вывад: новых сяброў нажывай, але і старых не забывай; людзей слухай, а свой розум май; малыя дзеткі—маленькія бедкі, вялікія дзеткі—вялікія бедкі; хто каго любіць, той таго і чубіць; па адзенні сустракаюць, а па розуму праводзяць.

Тэматыка беларускіх прыказак.

Іх можна падзяліць на некалькі відаў.

Прыказкі, прысвечаныя прыродзе.

     Найбольш старажытныя прыказкі, прысвечаныя прыродзе, расліннаму і жывёльнаму свету. У іх адлюстраваліся народныя веды, мудрасць селяніна-сейбіта, народны каляндар, поры года: студзень мяце— лета залье; у маі, як у раі; сей смела, калі ў садзе бела; лета прыгатуе, а зіма з’есць. З вялікай пашанай ставіўся селянін да зямлі, своеасабліва абагаўляў яе: "Зямелька багацей за ўсіх". 

Прыказкі, прысвечаныя працы.

      Працавіты беларускі народ ярка выказаў у іх адносіны да працы, якую ён заўсёды славіў. Па стаўленню да працы ацэньваецца чалавек: "Хто працуе, таму і шанцуе","Дай, Божа, усё ўмець, да не ўсё рабіць", "Хто рана ўстае, таму Бог дае".

Прыказкі, прысвечаныя грамадскаму жыццю.

     Вялікую групу складаюць прыказкі і прымаўкі, прысвечаныя грамадскаму жыццю ў розныя гістарычныя перыяды. Яны ствараюць трапны вобраз Радзімы, чужыны, беднасці, бяды, грошай…: За грошы ўсяго не купіш; нядорага прасі, то хутчэй прадасі; родная зямля—маці, а чужая старонка—мачаха; свята месца пуста не бывае; першы дзень госць—золата, другі—серабро, трэці—медзь, дамоў едзь

Прыказкі, прысвечаныя сяброўству.

   Нямала існуе прыказак, у якіх ухваляецца калектывізм, сяброўства: "Моцны статак чарадою, а людзі грамадою", "Калі робіш укупе, не баліцьу пупе", "Бярыся дружна - не будзе грузна", "Новых сяброў нажывай, але і старых не забывай", “ Не той друг, хто мёдам мажа, а той, хто праўду кажа.”

    Сустракаюцца прыказкі пра каханне, шлюб, сям’ю, дабрыню, спагаду, духоўнае жыццё, веру, смеласць, праўду, чэснасць, чалавечую годнасць, розум і многія іншыя. Пра дрэнныя  якасці не буду ўспамінаць, бо толькі прыгадаеш бяду, як яна ўжо ў хату, не кліч бяду: сама знойдзе. Толькі мне мілей: прыгадаеш сонца—яно ў аконца.

Сродкі мастацкай выразнасці.

    Беларусы, як і іншыя народы, спрадвеку маюць вялікую схільнасць да дасціпнага і выразнага слова, густа перасыпаюць ім сваю жывую гаворку. У гэтым праяўляюцца ўласцівыя народу красамоўства і вобразнасць мовы. Незвычайнасць прыказкам і прымаўкам надае тое, што большасць з іх маюць пераносны сэнс, намякаюць на нешта іншае, чым тое, пра што гаворыцца. Прыгадаем прымаўку: “Ваўка ногі кормяць”. Яе можна разумець і ў прамым сэнсе: каб здабыць ежу і не прапасці з голаду, ваўку даводзіцца ўвесь дзень бегаць у пошуках спажывы. Аднак гэтыя словы могуць мець і іншы сэнс: каб жыць, трэба працаваць.

Мова прыказак і прымавак. 

Мова прыказак і прымавак рытмічная, сугучная, зразумелая шывокаму кругу людзей.

ЗАКЛЮЧЭННЕ

 Варыянт 1.

	Прызначэнне гэтых сціплых славесных твораў заключаецца ў тым, што яны з’яўляюцца хавальнікамі і выразнікамі шматвяковага гаспадарчага і жыццёвага вопыту народа, яго філасофіі і маралі, педагагічных поглядаў і правіл паводзін, ацэнкі гістарычных падзей, зборам практычных парад і рэкамендацый. Гэта звод і найбольшая канцэнтрацыя народнай мудрасці, народных поглядаў на жыццё.
	Як бачым, і прыказкі, і прымаўкі выяўляюць бліскучыя здольнасці народа да вобразнага мыслення, яго выключную назіральнасць, разважлівасць, высокія маральныя асновы, жыццёвы практыцызм і бязмежныя моўныя багацці. Гэта паэзія думкі, паэзія жыццёвай праўды, прыгажосць народнай мудрасці. Гэта – дыяменты народнай паэзіі. Яны прыйшлі з глыбінь стагоддзяў і, як сам народ, бессмяротныя, бо людзі бачылі ў іх бляск Божай мудрасці, празорлівасць волі.

	Прывабнасць прыказак і прымавак ў іх мудрасці, дасціпнасці, глыбіні думкі. Прыказкавая паэзія, калі можна так сказаць, расказвае, як народ ставіцца да тых ці іншых падзей, што ён асуджае, а што ўхваляе, пра што марыць, на што спадзяецца, што лічыць мудрым і справядлівым, а што ганебным.. Нездарма кажуць, што прыказкі і прымаўкі – гэта народная мудрасць.  Жыве ў прыказцы ззянне божай мудрасці, празарлівасць волі,  дзедавы падарунак-вопыт, які, нібы паходня, свеціць і ўказвае шлях падарожным свету.

Каб ярка свяцілася перлінка-слова,
Каб людзям зіхцела—на ўсе бакі,
Яго шліфавалі як след, адмыслова
Найлепшыя ў свеце тачылы-вякі.
К. Цвірка

ВЫКАЗВАННІ

	К. Крапіва: “Ёсць такія аматары прыказак і прымавак, якія чуць не кожны свой крок апраўдваюць прыказкаю або прымаўкаю, чуць не кожны свой выраз аздабляюць ёю. Пра такіх нават і трапнае выслоўе ўтварылася: “Без прыказкі і прымаўкі і з лаўкі не зваліцца”.

	М. Горкі: “Прыказкі і прымаўкі ўзорна фарміруюць увесь жыццёвы, сацыяльна-гістарычны вопыт працоўнага народа. Пісьменнікам трэба вучыцца ў іх сціскаць словы, як пальцы ў кулак”.

	Я. Ф. Карскі: “Прыказкі і прымаўкі – адзін з даўнейшых відаў народнай славеснасці. Яны маюць павучальны характар: старыя павучаюць моладзь добрай маральнасці, імі яны праследуюць заганы і слабасці, да іх звяртаюцца яны пры суцяшэнні ў няшчасці і смутку”.

	І. Снегіроў: “Здаецца, нідзе так рэзка і яскрава не выказваецца знадворнае і ўнутранае жыццё народаў усімі яго праяўленнямі, як у прыказках і прымаўках”. 









































Тэма 33.

Паэзія – дзіўная музыка слоў,
На ліры ігранне пачуццяў.
РыгорКрушына

УСТУП

Варыянт 1.
Мне здаецца, што мастацтва, і асабліва мастацтва слова, валодае нейкай чарадзейнай сілай, што ўздзейнічае на нас, падпарадкоўвае нас і вядзе па жыцці. Але гэта бывае незаўсёды і не з усімі.   
Даўно заўважана, што многія, незалежна ад полу і ўзросту, не бачаць, раўнадушна і абыякава сузіраюць прыгажосць роднай зямлі, не чуюць музыкі летняй раніцы, ціхага вечара, марознай ночы, не адчуваюць цеплыні ўзаранай глебы і векавога  шурпатага дрэва – усяго таго, што побач з намі.   
Ці спрабавалі вы калі-небудзь угледзецца ў начное зорнае неба? Угледзецца так, як рабіў гэта Максім Багдановіч? І ўбачыць… І адчуць…

Як мары, белыя бярозы
Пад сінявой начной стаяць
У небе зоркі ад марозу 
Пахаладзеўшыя дрыжаць.
(“Зімой”)
Выйшаў з хаты. Ціха спіць надворак.
Наплывае радасць, з ёю – сум.
Не злічыць у небе ясных зорак,
Не злічыць у сэрцы светлых дум.
                                       (“Выйшаў з хаты…”)     

Варыянт 2.
Паэзія – самы няўлоўны сакрэт,
Які не будзе нікім рассакрэчаны…
П. Панчанка
Пасля гэтых слоў П.Панчанкі, натуральна, не можа не ўзнікнуць пытанне: для чаго ж тады шукаць разгадку таямніц паэзіі? Аднак сэнс, напэўна, ёсць! Бо колькі існуе чалавецтва і развіваецца мастацтва слова, людзі шукаюць разгадку тайнаў паэзіі.
У лепшых паэтычных творах чытач заўсёды знаходзіць нешта даўно знаёмае яму, нешта сваё ўласнае, што ён сам адчуваў , але толькі чамусьці не мог знайсці яркага вобраза, патрэбнага слова. Тады і прачытаныя радкі для яго “ззяюць дзіўнаю красою”, прымушаюць азірнуцца вакол, пачуць дзівосны птушыны спеў, адчуць пах кветак, убачыць зорнае неба. 

АСНОЎНАЯ ЧАСТКА

Прыгажосць  роднайзямлі ў творах беларускіх паэтаў.
 Родныя далі! Колькі ў іх прыгажосці! У кожным кутку нашай радзімы блакітныя азёры, векавыя лясы, дзіўныя мясціны з птушынымі спевамі. Ціёсцьхоцьадзінпаэт, які не адгукнуўся б вершам на ўсюгэтуюпрыгажосць, якая існуе і жыве побач з намі.Укожнагапаэтапрыродаадчувае, размаўляе, праяўляепачуцці, уласцівыялюдзям.  
Белыя сыплюцца долу крышталікі,
Белыя крышацца хмаркі ўгары.
Сосны захутаны ў белыя шалікі.
Белая мітусь у белым бары.
Белая, мяккая ціша няхрусткая,
Белай дрымотай спавіты кусты.
Белая казка… Зіма беларуская…
Што ж мне не дорыш снягурачку ты?..
Ніл Гілевіч
Рэчкі бурлівыя, учора санлівыя,
Сёння ўсталі, плывуць і бурляць;
Рыбкі шмыглівыя скачуць, купаюцца,
К небу прыветна з вадзіцы глядзяць.
Янка Купала
Люблю я ночы той час дзіўны,
Калі прастор, абняты сном,
Пабудзіць голас пераліўны – 
Далёкіх хмар магутны гром,
Калі працягла заракоча,
Гугукне голас угары,
І шыба ў вокнах забразгоча,
І гоман пойдзе па бары.
Якуб Колас
Роздумчалавека над сэнсам свайго жыцця.
Калі радкі верша змогуць выклікаць у чалавека роздум над тым, што і чаму хвалявала паэта, калі чытач розумам усвядоміць, а сэрцам адчуе, што верш не выдумка, а мастацкае асэнсаванне разнастайных жыццёвых праблем, пытанняў, з’яў і падзей, тады, магчыма, нехта задумаецца над тым, як ён сам жыве, што сам можа змяніць у гэтым хуткаплынным жыцці.
Пра што ж яшчэ грае нам “дзіўная музыка слоў”? Мабыць, пра шчасце. 
Але як разумець шчасце? У чым яно? І якое яно, шчасце сапраўднае?
Магчыма, такое, як у Аркадзя Куляшова: “ Шчасце ў тым, каб змагацца за шчасце людзей”.
А можа, як у Максіма Танка: 
Простае шчасце людское,
Так, як і наша  з табою,
Пэўна, складаецца з солі,
З хлеба, сабранага ў полі,
З поту, з дарожнага пылу,
З роднага небасхілу,
З дружбы, мацнейшай ад смерці,
З песні… І так мне здаецца:
Каб з чаго іншага скласці,
Дык ці было б яно шчасцем?
Шмат гадоў мы глядзім наперад , жывём і дзейнічаем дзеля будучыні. Мы імкнёмся ўбачыць яе праз прызму сучаснасці. Што чакае нас? Якая галіна навукі можа адказаць на гэта пытанне? Прарочы  адказ зноў жа даюць мастакі слова…                                                                                                      
…Смерць лясоў для мяне непрымальна,
Як і гібель павольная рэк…
Людзі, людзі, жывіце нармальна
І пра будучы думайце век.
Пімен Панчанка

Жывеш не вечна, чалавек,
Перажыві ж у момант век!
Кабхваляваласяжыццё,
Каббольш разгону ў ім было.
Кабцераз край душычуццё
Не раз, не два пайшло.
Максім  Багдановіч

Паэтычныя прызнанні ў любові да Радзімы.
Радзіма! Бацькаўшчына! Айчына! Маці! Гэтыя словы заўсёды гучаць узнёсла, пафасна, знаходзяць свой адбітак у жыцці кожнага чалавека. Сапраўднага паэта заўсёды шчыра хвалююць агульнанародныя праблемы, тэмы слаўнай гісторыі беларускага народа, духоўнай спадчыны, мовы і культуры.
Спадчына! Якое простае слова і які няпросты яго сэнс! Спадчына- гэта наша мінулае, наша памяць. Сапраўды, цяжка ўявіць сабе чалавека без гісторыі, без кроўных сувязей з роднай зямлёй, без адчування сваіх вытокаў, без памяці. Нам засталася спадчына багатая і разнастайная, цікавая і загадкавая.
Бацькоўская зямля павінна быць заўсёды такой, як у вершы Я.Купалы:

Аб ёй мне баюць казкі-сны
Вясеннія праталіны,
І лесу шэлест верасны,
І ў полі дуб апалены.
Аб ёй мне будзіць успамін 
На ліпе бусел клёкатам
І той стары амшалы тын,
Што лёг ля вёсак покатам.

А колькі прыгожых радкоў прысвечана нашай роднай беларускай мове! Калі мы пакідаем бацькоўскі парог, выпраўляючыся ў далёкія вандраванні, то заўсёды ўспамінаецца кожны куток роднай зямлі, яе людзі, асабліва мілагучнай становіцца мова.

З легендаў і казак былых пакаленняў,
З калосся цяжкога жытоў і пшаніц,
З сузор’яў і сонечных цёплых праменняў,
З грымучага ззяння бурлівых крыніц,
З птушынага шчэбету, шуму дубровы,
І з гора, і з радасці, і з усяго
Таго, што лягло назаўсёды ў аснову
Святыні народа, бяссмерця яго,-
Ты выткана, дзіўная родная мова.
М. Танк

Каханне – найпрыгажэйшае і найчысцейшае з чалавечых пачуццяў.

Самая светлая мелодыя, самая пранікнёная малітва былі створаны закаханым чалавекам. Мы чакаем гэтага пачуцця з хваляваннем і надзеяй, і яно абавязкова прыходзіць да кожнага – гэта закон жыцця. Толькі вось важна, як мы зможам сустрэць каханне, ці будзем гатовы зразумець яго? У гэтым нам дапамогуць вершы, у якіх паэты шчыра і даверліва дзеляцца сваім пачуццём. 
Тэма кахання займае значнае месца ў творчасці беларускіх паэтаў, кожны з якіх услаўляе, абагаўляе сваю адзіную і непаўторную: М.Багдановіч – Вераніку, Я.Купала – Паўлінку, А.Куляшоў – Алесю.
Сімвалам кахання для М.Багдановіча становіцца самая яркая зорка на небасхіле – Венера, якая ўвесь час будзе напамінаць пра каханую:

Буду ў далёкім краю я нудзіцца,
У сэрцы любоў затаіўшы сваю;
Кожную ночку на зорку дзівіцца
Буду ў далёкім краю.

Пайшла, ніколі ўжо не вернешся, Алеся.
Бывай, смуглявая, каханая, бывай.
Стаю на ростанях былых, а з паднябесся
Самотным жаўранкам звініць і плача май.
Аркадзь Куляшоў

ЗАКЛЮЧЭННЕ

Варыянт 1.
Сакрэты паэзіі вельмі няпростыя, аднак яна, нібы тая далёкая зорка ці прыгожая экзатычная краіна, што ўяўляецца нам у снах ці марах, кліча да сябе, прываблівае ўсіх, хто нераўнадушны да прыгожага, узвышанага. Хто хоць раз дакрануўся сэрцам да паэзіі, той ужо ніколі не пазбавіцца цягі да дзіўнай музыкі, заключанай у паэтычных радках.
  Вось як вобразна пра паэзію гаварыў М.Танк:
Паэзія – гэта адвечная цяга
Вяршынь да нябёс, 
А траваў і дрэваў –
Да сонца.
Паэзія – гэта вясёлкавы мост
Ад сэрца людскога
Да мары…

Варыянт 2.
На якую б тэму ні былі напісаны вершы, усе яны адрасаваны чытачам, нам з вамі. Вось як беларускі пісьменнік С.Грахоўскі тлумачыць, для каго пішуцца вершы:  “ Кожны ўсхваляваны паэтычны радок адрасуецца людскім сэрцам. Ён саграе і радуе іх,вымушае біцца часцей і суладней, на дабрату адказваць дабратой, на шчырасць – шчырасцю. Сапраўдная паэзія адкрывае свет, узвышае і акрыляе для смелых узлётаў, робіць нас чысцейшымі і дужэйшымі для надзённых велічных здзяйснення”. Іншымі словамі, паэзія – гэта тая сіла, што надае высокі сэнс жыццю, робіць яго змястоўным і прывабным.
Паэзія – як жывапіс: адзін твор уражвае цябе болей, калі ты будзеш разглядаць яго паблізу, а другі – калі адыдзеш далей. 
                 Гарацый

Паэзія – помнік, у якім увасоблены лепшыя і найбольш шчаслівыя імгненні самых лепшых і найшчаслівейшых розумаў..
               П.Шэлі

Ты – боль паэзія. Ты – быль.
Твае суровыя законы
Не для забаў, не для гульбы – 
А пошук ісціны да скону. 
           Леанід Галубовіч

Тэма 34.

Прырода – найцікавейшая кніга… Якуб Колас

УСТУП

Варыянт 1.  

Ёсць важныя дзве часціны, з якіх складаецца жыццё і яго глыбокі сэнс і хараство – чалавек і прырода... Прырода – найцікавейшая кніга, якая разгорнута прад вачыма кожнага з нас... Чытаць гэту кнігу, умець адгадваць яе мнагалучныя напісы – хіба ж гэта не ёсць шчасце?
Якуб Колас          

Варыянт 2.

Сваё выступленне мне хочацца пачаць радкамі з верша Кастуся Кірэенкі:

Заўжды, заўжды, усюды, у кожны міг,
З жыццём усім, з якім навечна ў згодзе,
Ад самых шчырых роздумаў сваіх 
Мне пакланіцца хочацца прыродзе!

Прырода! Яна неадлучна ад жыцця чалавека, “з людзьмі жыве супольна, згодна”. 

АСНОЎНАЯ ЧАСТКА

 Крыніцы набыцця ведаў аб прыродзе.

Пра ролю прыроду  ў жыцці чалавека я пашыраю свае веды з урокаў біялогіі, геаграфіі, літаратуры, з асабістых назіранняў, кніг, тэлеперадач... Людзі па-рознаму ўспрымаюць малюнкі прыроды: адны  захапляюцца, а другія раўнадушна праходзяць міма. 
Мне хочацца падзяліцца з вамі ўласным ўражаннем ад убачанай прыгажосці раніцы ў лесе. Якая там прыгажосць! Усё гарыць, усё ззяе: тут царства расы! Мокрыя травінкі ў пацерках рознакаляровых кропелек.  Ты ідзеш, а ззаду застаецца цёмны выразны след. Цішыня… Калі-нікалі парушаюць яе сонныя галасы птушак. Павучкі-вандроўнікі яшчэ не пачыналі сваё штодзённае падарожжа: чакаюць, пакуль абсохне раса на іх парашуціках - белых ніцях-павуцінках. 

Якуб Колас  - сапраўдны майстар пейзажу.

Але маё апісанне нельга параўнацць  з мастацкім бачаннем карцін прыроды вядомага класіка  літаратуры Якуба Коласа. Прыгадаем паэму “Новая зямля”.  Яе называюць энцыклапедыяй сялянскага жыцця і паэтычным гімнам беларускай прыродзе. На яе старонках аўтар па-майстэрску, з веданнем справы апісаў побыт, працу, занятак селяніна, расказаў пра селянскія будні і святы. Пейзажныя малюнкі адразу разгортваюцца перад нашымі вачыма:

Каля пасады лесніковай
Цягнуўся гожаю падковай
Стары, высокі лес цяністы.
Тут верх асіны круглалісты
Сплятаўся з хвоямі, з дубамі,
А елкі хмурымі крыжамі
Высока ў небе выдзялялісь,
Таемна з хвалямі шапталісь.

З’яўляецца пачуццё, нібы ты ўжо быў тут раней. Якую трэба мець любоў да маці-зямлі, каб стварыць такія непаўторныя карціны прыроды!
Чатыры пары года ў паэме – гэта ўвесь каляндар працоўнай дзейнасці сялян: у той час, калі ідзе вясна, калі поле запахла зноў раллёй, Міхалу хацела “жыць, ушыр разняцца, за долю лепшую змагацца”. Асабліва пашанцавала у паэме летні пейзажам, бо недарэмна народная мудрасць гаворыць, што “летні дзень год корміць”. Вось малюнак працы на лузе: “А дождж шуміць, дождж ідзе”. Колас любіў навальніцу, тую, што бывае на Беларусі, у якой чуецца моц і прастор, сенакосную пару, калі і самому цяжка завіхацца з касою: “ Я шчасця  большага не знаю, ці знаць яго ўжо не прыйшлося, як толькі тут, на сенакосе!”. А апісанне лугу перад навальніцай настолькі пераканаўча, што ствараецца слыхавы эфект раскату грому: “бы нейкі звер страшэнным лычам арэ, трасе, калоціць хмары”. 
А вось такім мы бачым летні ветрык:

А гэты ветрык дураслівы
Траве зялёнай чэша грывы.

А вось ужо зусім іншы вобраз ветру: “Вятруга ўсходзіцца патаны!...”. 

І зімні вецер паказвае нам паэт:

А як ўсхоздіцца завея,
І вецер з снегам задурэе
Ды затрасецца віхрам белым!
Эх, колькі волі ў руху смелым!

Паэма “Новая зямля” – паэтычны каляндар прыроды.
    Ні ў якім іншым творы так падрабязна і дэталёва не апісаны луг, поле, лес, прычым, у розныя поры года. Прырода ў паэме адухоўлена і быццам жыве сваім жыццём. Прырода – месца працы і адпачынку любімых героў Я. Коласа. Тэма беларускай прыроды настолькі арганічна ўпісваецца ў паэтычную канву твора, што яе вобразы часам і "ажываюць". Вось перад намі "елка ў пары з хваіною, абняўшысь цесна над вадою, як маладыя ў час кахання, у апошні вечар расставання", вось "крынічкі вузенькае ложа", "як неба - лес, як мора - долы". Чытаючы радкі паэмы, можна ўявіць усход сонца і летнюю раніцу, пачуць бусліны клёкат і спеў жаўрука, пабываць на квітнеючым лузе і пясчаным беразе. У паэме паказана ранняя беларуская вясна, летняя спёка, першыя дні восені, калі з палёў звезены хлеб, скошаны лугі, калі ў чырвань апрануты лес, а ў паветры носяцца ніці белай павуціны. Лютая зіма страшыць сваёй суровасцю, вабіць сваёй веліччу, непаўторнасцю, але:
Ёсць хараство і ў гэтых зімах,
І ў мёртва-белых тых кілімах,
Што віснуць-ззяюць хрусталямі                                                                                     Над занямелымі лясамі.
Паэт захапляецца бязмежнасцю прыроднай стыхіі, яе магутнасцю і веліччу. Аднак гэтае апісанне-захапленне паступова набывае выгляд глыбокага філасофскага роздуму. Усім нам добра вядомыя словы "Мой родны кут!" знаходзяць сваё лагічнае завяршэнне не ў радках "Як ты мне мілы!", а ва ўсёй паэме. У кожнага з нас ёсць свой “родны кут”, у якім  “душою ажываем”. 

На прыроду чалавек глядзіць вачамі практыка.

На прыроду паэт глядзіць і вачамі практыка, па асобных прыкметах можна зрабіць прагноз на будучы ўраджай:

Вясна павінна быць раджайна 
Вада шуміць штось незвычайна.

Прыкмет такіх у паэме багата: “снег на куццю – грыбы на лета”, “а сцежкі чорныя – ягад многа”, “такая суш – крый Бог пажару”. Я. Коласа радуе і адвечная прфрода, і тая, да якой дакранулася рука чалавека-стваральніка. Калі паэт бачыць несабраны ўраджай, няскошаны луг, то яму становіцца сумна 
У сваім творы Колас апявае не толькі адвечную красу прыроды, але і тую, да якой дакранулася рука чалавека:

Антось прыехаў і на грэчку
Узняў маргоў са два папару.
І ажывіліся амшары.
Запахла свежаю раллёю…

Праз цесную сувязь прыроды і чалавека раскрывае паэт і ўнутраны свет сваіх герояў:

Ды толькi будзе той дастойны 
Вiтаць у ранiчак спакойны 
Златавалосую багiню, 
Той да грудзей яе прыхiне, 
Яе пацешыцца красою, 
Хто сам абмыецца расою.

І сонца, і селянін разам абмываюцца ранішняй расою перад гарачым працоўным днём. 

ЗАКЛЮЧЭННЕ 

Варыянт 1.

Ды хіба можна прыгадаць усе радкі, прысвечаныя Коласам прыродзе? Зразумела, нельга. Ды й гэта не абавязкова. Галоўнае – зрабіць правільную выснову. Якуб Колас пакінуў нам, сваім нашчадкам, запавет: любіць і ахоўваць прыроду, разумна выкарыстоўваць яе багацці, ствараць вакол сябе прыгожае, захапляцца дзіўным хараством, што знаходзіцца вакол нас, але якое мы не заўжды умеем заўважыць і ацаніць.

Прырода на дзіва праўдзіва – 
Ці вые, ці хмельна пяе.
На свет яна нас нарадзіла,
А мы забіваем яе.               
П. Панчанка

Эй, луг шырокі! Як жывы ты,
Праменнем сонейка заліты, 
Увесь стаіш перад вачыма.

Варыянт 2.

Створаныя  Якубам Коласам малюнкі прыроды выклікаюць гонар за сваю зямлю. Яны як завет пісьменніка любіць гэту зямлю, ахоўваць прыроду, разумна выкарыстоўваць яе дары і не пераставаць захапляцца яе прыгажосцю.
      Чытайце творы Якуба Коласа, здзіўляйцеся і захапляйцеся створанымі ім малюнкамі прыроды. 

Любіце гэтую сваю святую 
зямлю аддана і да канца. 
Іначай вам не дадзена, ды й 
не патрэбна.
Уладзімір Караткевіч




































Тэма 35.

Рэгіёны беларускай зямлі

УСТУП
Варыянт 1.
Айчына з’яўляецца адной з галоўных святыняў у жыцці чалавека. Усе народы свету заўсёды коштам жыцця ахоўвалі свае хаты, гаспадарку, гарады і вёскі, сваіх родных — усё, што мы ўкладваем у сэнс слоў  «Айчына», «Бацькаўшчына».  Беларусь — матуля, родныя далі! Колькі ў вас прыгажосці! Які цуд — родная зямля! Чалавек прырастае да яе тысячамі нябачных ніцей, прывязваецца сонечнымі промнямі, блакітам неба, птушынымі спевамі, павевамі роднага ветру, пахам васілька. Патрэбна толькі сэрцам адчуць гэту еднасць, умець пачуць родны гоман шапатлівых лясоў, мілагучную плынь Нёмана і Дзвіны, Сожа і Прыпяці, Бярэзіны і Шчары, залюбавацца асеннім жураўліным курлыканнем. У кожным кутку беларускай зямлі свая асаблівасць, свая непаўторнасць, свая прыгажосць. А людзі -добрыя, гасцінныя, памяркоўныя, мужныя, працавітыя, вясёлыя і разумныя. 
Варыянт 2.

Беларусь! Яна, як матуля, без якой не нарадзіцца, не жыць, не дыхаць. «Люблю свой край, старонку гэту, дзе я радзілася, расла…» — напісала В. Вярба. І словы гэтыя гучаць па-народнаму проста і шчыра, адкрыта і даверліва.  
Мая Беларусь — гэта залатыя палі збажыны з сінімі вочкамі васількоў, гэта свежы подых цёплага вясенняга ветрыку, гэта светлыя ад бяроз гаі з птушынымі спевамі. Гэта амаль адзінаццаць тысяч азёр, чыстых, як усмешка дзіцяці. Гэта ў мінулым гераічная і шматпакутная зямля. Безліч разоў грукаталі па ёй калясніцы войнаў… І заўсёды беларусы мужна абаранялі сваю Бацькаўшчыну.
АСНОЎНАЯ ЧАСТКА
Беларускае Паазер’е.
Я хачу правесці вас па беларускай зямлі.                                                                   
Мае мясціны – гэта Паазер’е, якое вызначаецца надзвычай маляўнічым рэльефам з пагоркамі і нізінамі, з шматлікімі рэкамі, рачулкамі, ручаямі. Але  Паазер’е – гэта найперш азёры. Менавіта яны надаюць рэгіёну непаўторную адметнасць, якая вабіць да сябе падарожнікаў. Кожнае возера  не толькі цікавы прыродны аб’ект з сваёй геаграфіяй і гісторыяй, але і духоўны скарб, падобны да чароўнага куфэрка з легендамі і паданнямі, прыказкамі і прымаўкамі. 
Самае вялікае возера Беларусі – Нарач, якое называюць “блакітным сэрцам” краіны ці “беларускім морам”, а мясцовыя жыхары ласкава – Нарочча. Возера, напэўна, расказала б нам пра свой адзіны востраў Выспу, легенду пра трагічнае каханне дзяўчыны Нары-Найрыты і простага хлопца Андрэя. Гэта легенда  і натхніла Максіма Танка на стварэнне паэмы “Нарач” .
Панямонне - адзін з маляўнічых куткоў роднай Беларусі.

Панямонне займае верхні басейн Нёмана і яго прытокаў. Гэта калыска  Адама Міцкевіча, Кастуся Каліноўскага, Францішка Багушэвіча, Цёткі… 
Панямонне -  адзін з маляўнічых куткоў роднай Беларусі. Прырода шчодра надзяліла  край разнастайнымі ландшафтамі, вядомымі сваёй непаўторнай прыгажосцю, багаццем рэк і азёр, лясамі, векавымі пушчамі з рэдкімі і каштоўнымі пародамі дрэў. У Панямонні знаходзіцца звыш 180 помнікаў прыроды. Гэта старажытныя паркі, камяні – волаты, якія распавядаюць аб гісторыі прыроды нашага краю. 

Падняпроўе - усходні рэгіён  Беларусі.

Усходні рэгіён  размешчаны ў басейне Дняпра і яго вытокаў. Падняпроўе – гэта гістарычны край.  Са старажытных часоў падняпроўцы займаліся пчалярствам, земляробствам, жывёлагадоўляй, рамізніцтвам, ткацтвам, будаўніцтвам, ганчарствам. Менавіта Падняпроўе лічыцца радзімай такога прыгожага і старажытнага віда мастацтва, як карагод. Тут нарадзіліся такія знакамітыя прадстаўнікі беларускай літаратуры як Вінцэнт Дунін-Марцінкевіч, Аркадзь Куляшоў, Міхась Стральцоў, Іван Чыгрынаў і іншыя.

Палессе – казачны куточак Беларусі.

У паўднёва-заходняй частцы Усходне-Еўрапейскай раўніны, у межах Палескай нізіны размешчана Палессе.Яно здаецца самым казачнымкуточкам Беларусі з своеасаблівай флорай і фаўнай, адметнай  нацыянальнай культурай і мовай. Гэты край, палескі народ, яго звычаі і традыцыі маляўніча апісалі Якуб Колас у трылогіі “На ростанях”, Іван Мележ у рамане “Людзі на балоце”.

Цэнтральная частка Беларусі.

Сэрца Беларусі – цэнтральны рэгіён. Гэта радзіма Янкі Купалы і Якуба Коласа, Максіма Багдановіча і Кандрата Крапівы, Максіма Танка і Змітрака Бядулі і іншых знакамітых людзей. У гэтым рэгіёне знаходзіцца сталіца нашай Радзімы – горад Мінск, які стаіць на рацэ Свіслач. Мінск – самы буйны прамысловы і культурны цэнтр, у якім дзейнічаюць 18 музеяў, 13 тэатраў. 

ЗАКЛЮЧЭННЕ

 Варыянт 1.
З маленства мне запалі ў душу словы Я. Коласа: «Вобразы мілыя роднага краю, смутак і радасць мая…».Яны выклікаюць захапленне і замілаванне роднай Беларуссю.Я радуюся спеву птушак, жытнёваму коласу, высокаму лёту журавоў, зялёнаму бору. Я  пакланяюся роднай зямлі, шчодрай на хлеб і на таленты. Менавіта яна нарадзіла такіх людзей, імёны якіх ведаюць ва ўсім свеце – Е.Полацкая,  Ф. Скарына, Я. Купала, Я.Колас, В. Быкаў… 
Мая Радзіма там,
…дзе вечную песню пяе Белавежа,
Там, дзе Нёман на захадзе помніць варожую кроў,
Дзе на ўзвышшах Наваградскіх дрэмлюць суровыя вежы
І вішнёвыя хаты глядзяцца ў шырокі Дняпро.
У. Караткевіч
Варыянт 2.
Беларусь, ты мая шчырая, адзіная, непаўторная, любімая маці-зямля! Ды як цябе не любіць? Як не шанаваць? 
Я — беларус, я нарадзіўся
На гэтай казачнай зямлі,
Дзе між лясоў і пушчаў дзікіх
Адвеку прашчуры жылі.
Я — беларус, і хоць сягоння
Яшчэ малы, але скажу:
Я родам з племя непакорных
І ў час бяды не задрыжу!
                                 Н. Гілевіч
Тэма 36.

Магутнае слова, ты роднае слова!.. (Янка Купала)

УСТУП

Варыянт 1. 

Слова… Слова – гэта скарб, які прыйшоў да чалавека ад яго продкаў. Слова чалавек пачуў ад маці, а яна – ад сваёй маці. Нездарма Ніл Гілевіч зазначаў: 

Я - беларус, і я шчаслівы, 
Што маці мову мне дала, 
Што родных песень пералівы
І зблізку чую, іздаля. 


Мова – выразніца і захавальніца нашых духоўных  каштоўнасцей. Беларускае слова дайшло да нас праз мноства выпрабаванняў.

Варыянт 2. 

“Люлі, люлі, люлі, прыляцелі гулі,” – спявае маці над калыскай свайго маленькага сына ці дачкі.
	Пявучае, пяшчотнае, самабытнае, роднае слова, яно прыходзіць да нас з калыханкай маці і суправаджае нас усё жыццё. І яно мае вялікую сілу. У сувязі з гэтым пранікнёна гучаць радкі з верша  “Родная мова” Пімена Панчанкі:
Як ты дорага мне, мая родная мова!
Мілагучнае, звонкае, спеўнае слова!
Ты калісьці з калыскі мяне падымала
І вучыла ў бацькоў на руках гаварыць.
У жыцці маім слова найпершае “мама”
І цяпер для мяне сама міла гучыць.
	Ці задумваемся мы над тым, якую спадчыну атрымалі ад сваіх продкаў?

АСНОЎНАЯ ЧАСТКА

Росквіт беларускай мовы ў часы Вялікага княства Літоўскага.

	Пра старабеларускую літаратурную мову выдатныя радкі пакінуў Адам Міцкевіч: “На беларускай мове, якую называюць русінскай, альбо літоўска-русінскай… гаворыць каля дзесяці мільёнаў чалавек; гэта самая багатая і самая чыстая гаворка, якая ўзнікла даўно і цудоўна распрацавана. У перыяд незалежнасці Літвы вялікія князі карысталіся ёю для сваёй дыпламатычнай перапіскі.
З усіх славянскіх народаў русіны захавалі найбольшую колькасць агульнаславянскіх рыс. У іх казках і песнях ёсць усё. Пісьмовых помнікаў у іх мала, толькі Літоўскі Статут напісаны іх мовай, самай гарманічнай і з усіх славянскіх моў найменш змененай”.

Заняпад роднай мовы ў часы Рэчы Паспалітай.

Далучыўшыся да Рэчы Паспалітай, Вялікае княства Літоўскае, Рускае і Жамойцкае пачало хутка траціць самастойнасць, у тым ліку культурную і моўную. У 1696 годзе па патрабаванню шляхты сейм забараніў ужыванне беларускай мовы ў якасці дзяржаўнай. З гэтага часу мясцовая шляхта хутка перайшла на польскую. У выніку пісьмовая форма беларускай мовы выйшла з ужытку. Яна захавалася толькі ў вусным варыянце, ёю працягвалі карыстацца ніжэйшыя слаі насельніцтва, галоўным чынам сяляне.

Лёс беларускай мовы ў часы Расійскай імперыі.

Становішча ў моўных адносінах не змяніла і далучэнне беларускіх зямель да Расійскай імперыі. Пасля паўстання 1863 года, у 1867 годзе царскі ўрад забараніў афіцыйна карыстацца беларускай мовай.

Выжыла беларускае слова дзякуючы простым людзям.

Простыя людзі змаглі захаваць беларускае слова, таму і выжыла наша мова, хоць і сталі яе зваць “мужыцкай”. Вось як пісаў Алесь Бачыла:
Жывое ў вяках беларускае слова – 
Народа душа і народа хвала.
Цябе называлі “мужыцкаю мовай”,
А нам жа ты – матчынай мовай была.

Слова ў фальклоры.

А гэта мудрыя прыказкі і прымаўкі, загадкі, казкі, якія вывучаюцца фалькларыстамі і сёння, ды яшчэ ўпрыгожваюць наша маўленне. Яны складаліся ў хатах пры лучыне, у лясной глушы. У фальклоры адлюстраваны і розум народа, і яго гістарычная памяць, і яго мары. Сярод прыказак  шмат прысвечана роднаму слову, яго моцы.
Слова да слова – будзе мова.
Прыемнае слова – вясенні дзень.
Разумнае слова прыемна і паслухаць.
Слова, як птушка: выпусціў – не вернеш.
Рынуў слаўцом, як пярцом.
Рана загоіцца, а злое слова – ніколі.
Куляй пацэліш у аднаго, двух, а трапным словам – у тысячу.
	Беларуская мова – прыгожая мова. Вельмі шмат слоў нарадзілася ў народзе. Адразу ўзгадваюцца назвы беларускіх святаў: Каляды, Вялікдзень, Купалле, Дзяды. 


Узровень развіцця роднай мовы – гэта паказчык духоўнасці народа.

Беларуская мова – гэта родная мова беларускага народа, таму яна павінна быць роднай для кожнага з нас. Узровень развіцця роднай мовы – гэта паказчык духоўнасці народа. Таму абавязак кожнага беларуса – ведаць і берагчы родную мову. Для чалавека, які не разумее значэння слоў роднай мовы, змаўкае беларуская песня, легенда. Чалавека, які не з’яўляецца носьбітам культурна-духоўных набыткаў, лічаць чужаком, адшчапенцам. І што б ён не казаў, павагі да яго не будзе. Нездарма Анатоль Вярцінскі пісаў у сваім вершы:

А слова павінна быць,
                   як насенне,
якое сеем у дзень вясенні,
слова павінна прарастаць,
даваць усходы,
                     рунець,
                            красаваць.
Жывое слова – увасабленне 
любові жывой, жывога сумлення.
Калі яно робіцца нежывым, 
тады нічога не выкажаш ім. 
	
Чалавек можа валодаць некалькімі мовамі, у залежнасці ад яго здольнасцей, яго памкненняў, але лепш за ўсё ён павінен ведаць родную мову. І не толькі таму, што гэтай мовай карыстаюцца паўсядзённа, а і таму, што родная мова – гэта неад’емная частка Радзімы, голас народа і чароўны інструмент, на гукі якога адзываюцца тоненькія струны чалавечай душы.
Дзяды і бацькі нашу мову стваралі,
Каб звонка звінела, была, як агонь. 
(П. Броўка)

Пісьменнікі-класікі пра родную мову.

Шмат мудрых слоў падарылі нам класікі беларускай літаратуры: Францішак Багушэвіч, Цётка, Янка Купала, Якуб Колас, Максім Багдановіч… Гэты пералік можна працягваць і працягваць. Майстры слова таксама не пакідалі без увагі родную мову.
…Мова наша ёсць такая ж людская і панская, як і французская, альбо нямецкая, альбо іншая якая.
(Ф. Багушэвіч)
Мейце сілу і адвагу дзяржацца роднага слова. Мейце смеласць усюды голасна казаць па-свойму.
(Цётка)
Паплыло паводкаю,
Загуло, як вецер,
Слова беларускае
Па вялікім свеце…
                  (Я. Купала) 

Слова – радасць, слова – чары,
Вобраз вечна юных вёсен,
Ёсць ты ўсюды: ў сонцы, ў хмары,
Ты глядзіш праз неба просінь.
Лашчыш слух мой, слова ззянне,
Атуляеш сэрца ласкай,
Ноч і вечар, дзень, світанне
Абняло ты, слова-краска.
                            ( Я. Колас)
Мова – гэта вялікі народны скарб. Яе нельга  не паважаць, як нельга не паважаць родны народ. 
(І. Мележ)
Трэба любіць, ведаць і шанаваць мову свайго народа і ўмець дасканала валодаць ёю. 
(Я. Колас)
Мова родная, мова дзядоў!
Іншай мовы мы ўсэрцы не чуем.
Мілагучнасцю любых нам слоў,
Быццам музыкай, душы чаруем. 
(Л. Геніюш)
Дала мне маці гэту мову,
Каб не нямым пайшоў у свет,
Дала мне маці гэту мову,
Як спадчынуізапавет. 
(А. Пысін)
	
Зварот да роднай мовы паэтаў сучаснаці.

	Паэты нашага часу таксама звяртаюцца да роднай мовы, імкнуцца пачуць у ёй штосьці новае, яшчэ нязведанае. Анатоль Канапелька пісаў:

Адкрываю,
            як свет,
                     нанова
беларускае
               роднае слова,
пералівістае – 
                        як каменьчык,
вясёлкавае – 
                    як ручэй,
цёплае – 
             як агеньчык
добрых тваіх вачэй,
светлае – як маланка,
гнеўнае – як пярун,
ціхае –
            як калыханка,
вечнае
          як Беларусь!
	
ЗАКЛЮЧНАЯ ЧАСТКА

Перачытваючы народныя творы, творы беларускіх пісьменнікаў, яшчэ раз пераконваешся ў тым, што трэба ведаць сваю родную мову, трэба больш даведвацца пра роднае слова, яго гісторыю, трэба больш узнаваць пра вялікіх майстроў слова. Таму сёння хочацца сказаць сваім аднагодкам, меншым за мяне дзецям і нават дарослым: “Давайце будзем любіць сваю родную мову, берагчы яе, захоўваючы прыгажосць і незвычайнасць нашай мовы!”

Не забудзьма ж нашчадкам сваім
Перадаць у нязменнай красе
Наша добрае слова. 
А. Вялюгін









Тэма 37.

Ці сонца над табою, ці зарніцы,
Аблокі кучаравыя ці зоры, – 
Люблю цябе, мой родны светлы горад!
Васіль Жуковіч
	

УСТУП

Варыянт 1. 

Родны мой горад, любоў мая,
Казка кахання чароўная.
Ты, калі ласка, чакай мяне
З кожнай дарогі, са шляху растайнага.

Пад бліскавічным і сонечным небам
Днём і парой начной,
Светлы і чысты, як ветразь надзеі,
Горад вясны маёй. 
Уладзімір Някляеў

Уладзімір Арлоў у прадмове да сваёй кнігі “Таямніцы полацкай гісторыі” пісаў: “Любоў да горада нагадвае каханне да жанчыны. Гэта вялікае шчасце, калі недзе ёсць горад, які чакае цябе, каб затуліць крылом спакою і зрабіць мацнейшым. Горад, чыё імя ты часта паўтараеш у думках, як імя блізкага чалавека, шукаючы і заўсёды знаходзячы нейкі патаемны сэнс з усё новымі і новымі адценнямі: чуеш у ім то ціхамірнае цурчанне Палаты з яе расчасанымі плынню зялёнымі “русалчынымі косамі”, то ваяўнічы поступ полацкіх палкоў, то вусцішны гуд полымя над абложанымі ворагам замкамі… Любоў да горада – вялікая таямніца, у якой нялёгка прызнацца”.
	Як і для Уладзіміра Арлова, для мяне горад Полацк стаў родным. Старажытны горад на Дзвіне – сведка многіх гістарычных падзей – выстаяў у суровыя часіны бітваў, адрадзіўся, жыве і квітнее. У гэтым 2012 годзе Полацк адзначыў свой юбілей – 1150 гадоў.   
Паколькі горад старажытны, то асобае месца адводзіцца ў ім помнікам гісторыі і культуры. Варта толькі прайсціся па цэнтральнаму праспекту               Ф. Скарыны. Тут сустрэнем помнікі вядомым людзям горада Полацка.

Варыянт 2. 
Мы хлебам і соллю гасцей сустракаем
І гэтым заўсёды жадаем сказаць:
 – Усё, чым жывём, што на сэрцы трымаем,
Мы вам, дарагія, гатовы аддаць.

	Нельга не пагадзіцца з Надзеяй Ярмак, аўтарам гэтых радкоў. Мы, беларусы, заўсёды рады тым, хто завітае да нас у госці. Нам хочацца падзяліцца з імі лепшым, што ў нас ёсць, каб гасцям было прыемна, і каб вярнуліся яны дадому задаволеныя і яшчэ доўга ўспаміналі нашу сустрэчу. 
	Што падарыць на памяць? Добрым  падарункам можа стаць экскурсія. Так,  экскурсія па маім любімым горадзе.  Хочацца, каб мае госці прайшліся па старых вулачках горада, каб адчулі даўніну, якой дыхае тут кожны каменьчык. 
Горад, які жыве ў маім сэрцы, – гэта Полацк. Для таго, каб яго пазнаць, мала аднаго дня, для гэтага патрэбны тыдзень, а можа і больш.

АСНОЎНАЯ ЧАСТКА

У Спаса-Еўфрасіннеўскім манастыры.

Спачатку мы адпраўляемся ў Спаса-Еўфрасіннеўскі манастыр. Святое месца ў горадзе, якое наведвае вялікая колькасць людзей з розных куткоў свету. Тут, у манастыры, варта пабываць у царкве Спаса і ў Крыжаўздзвіжанскім саборы, пакланіцца мошчам Еўфрасінні Полацкай – заступніцы нашай зямлі.
Прайшло ўжо больш за восем стагоддзяў пасля скону Прападобнай Еўфрасінні, аднак і ў нашыя дні яе вобраз з’яўляецца духоўным сімвалам нацыі. У сваёй асветніцкай дзейнасці яна стала першым сейбітам духоўнасці, хрысціянскага веравучэння на Полаччыне.

Сафійскі сабор – цэнтр высокай духоўнасці.

Потым з гасцямі мы наведваем Сафійскі сабор. Пабудаваны ён быў яшчэ пры Усяславе Чарадзеі, меў іншы выгляд. Сёння ад таго храма, які быў пабудаваны ў ХІ стагоддзі, засталіся фундаменты, частка сцен і апорных слупоў, фрагменты фрэскавага жывапісу. У лёсе сабора адбіліся ўсе драматычныя падзеі горада, народныя ўзрушэнні, войны, пажары і разбурэнні. У 1738 – 1750 г.г. Сафійскі сабор быў перабудаваны.
Сёння Сафійскі сабор стаў цэнтрам высокай духоўнасці, адраджэння мінулай велічы старажытнага горада. Тут штогод праходзіць міжнародны фестываль арганнай музыкі “Званы Сафіі”. У фестывальныя дні можна паглядзець і паслухаць выступленне высокапрафесійных калектываў, вядомых арганістаў.
Амаль кожную нядзелю можна пачуць арган у полацкай Сафіі, гучыць музыка ў выкананні Ксеніі Пагарэлай. Пашчасціла і нам трапіць на такі канцэрт.

У музеі кнігадрукавання.

Нельга абмінуць і не наведаць Музей кнігадрукавання. Адкрыццё яго звязана з іменем нашага земляка Францыска Скарыны – першадрукара, вучонага, вялікага гуманіста. Першая друкаваная кніга, першая друкарня – гэта знамянальная падзея ў развіцці славянскай і сусветнай культур. Блукаючы па пакоях музея, зноў прыгадаліся радкі Надзеі Ярмак:
Скарына! Кніг яго крылатых
Святло нам ззяе праз вякі.
Ён сеяў мудрасці зярняты,
Каб свет пазналі землякі.
Пасля наведвання музея ўзнікае жаданне прайсціся па полацкіх вулачках, хочацца пабываць ля помнікаў Еўфрасінні Полацкай, Сімяону Полацкаму, Францыску Скарыне. 

У Музеі традыцыйнага ручнога ткацтва Паазер’я.

Не прамінулі пабываць у Музеі традыцыйнага ручнога ткацтва Паазер’я, тут даведаліся пра народныя святы і абрады, пра працу народных майстроў.
Вельмі хутка праляцеў час. На жаль, пабывалі яшчэ не ўсюды. Горад Полацк – культурная сталіца. Гэта горад музеяў, іх тут адзінаццаць. Нездарма вясной, звычайна ў маі, стала традыцыяй праводзіць ноч музеяў. 
Наведалі не ўсе мясціны горада, таму ёсць повад вярнуцца сюды. Развітваліся з гасцямі, разумеючы, што сустрэнемся зноў. Новае спатканне запланаваў нам  мой  любімы горад, і я ведаю, што яно хутка адбудзецца, бо калі тут пабываў аднойчы, то захочацца вярнуцца яшчэ не адзін раз.
		І зноў гучаць у душы словы Надзеі Ярмак:
Прызнання словы сыплю жменяй поўнай
Табе, мой Полацк, родны, дарагі.
Шмат на зямлі ёсць гарадоў цудоўных,
Ды дзе ты знойдзеш гэтакі другі. 

Каля помніка Францыску Скарыне. 

 На плошчы ля фантана на пастаменце ўзвышаецца помнік Ф. Скарыне (скульптары А. Глебаў, І. Глебаў, А. Заспіцкі і архітэктар В. Марокін, устаноўлены ў 1974 годзе).  Местачковы паэт Віктар Леаненя пісаў у сваім вершы:
Вярнуўся ў Полацк і на плошчы стаў,
На беразе крутым Дзвіны глыбокай,
Задумліва глядзіць… Пазнаў ці не пазнаў?
Нас, землякоў, з таго свайго далёка. 

Каля помніка Сімяону Полацкаму.
	
Пройдзем крыху далей. У скверы ля кінатэатра “Радзіма” размясціўся помнік Сімяону Полацкаму (скульптар Аляксандр Фінскі, архітэктары Наталля Цавік і Георгій Фёдараў, устаноўлены ў 2003 годзе). Такое ўражанне, што мы засталі вялікага майстра слова за напісаннем яшчэ аднаго твора. Глядзіш на помнік, і неяк адразу прыходзяць на памяць радкі з верша Навума Гальпяровіча “Сімяон Полацкі. Вясна 1664 г.”:
Цені блукаюць у змрочных дварах,
Бруд і адчай, адзінота і голад…
Што ты там пішаш, маўклівы манах,
Што для Радзімы пратрубіць твой голас?

Памятны знак літары “Ў”.

	У горадзе Полацку, як у цэнтры беларускага пісьменства, быў устаноўлены памятны знак літары “Ў”, літары, якая ёсць толькі ў беларускім алфавіце. Гэты знак створаны полацкім мастаком Ігарам Куржалавым (2003 год).

Помнік асветніцы полацкай зямлі ХІІ стагоддзя Еўфрасінні Полацкай.

	Далей наш шлях ляжыць да помніка Еўфрасінні Полацкай (скульптар          І. Голубеў, устаноўлены ў 2000 годзе). Еўфрасіння Полацкая – адна з самых адукаваных еўрапейскіх жанчын ХІІ стагоддзя. Яна першая з жанчын, каго царква аднесла да святых. А яшчэ Еўфрасіння Полацкая з тых, хто дапамагае людзям яднацца і ў наш складаны час. Прыгадаўся верш Валянціна Лукшы “Фрэскі святой Еўфрасінні”:
Вякі,
Нібы туман наддзвінскі, сіні,
Сплылі за перакаты па спакой…
Ускрыліла над зямлёю Еўфрасіння
Асветніцай,
Пакутніцай,
Святой.
	На плошчы каля помніка загінуўшым у гады Вялікай Айчыннай вайны ў наш час устанавілі помнік у гонар перамогі ў вайне 1812 года. 

ЗАКЛЮЧЭННЕ

У Полацку ёсць усё: багатая культура і гістарычныя месцы для аматараў гісторыі, храмы і манастыр для вернікаў, ціхія паркі і рамантычныя куткі для закаханых, крамы. Горад здзіўляе сваёй разнастайнасцю, сваёй духоўнасцю. У гэтым горадзе жывуць добрыя і чулыя людзі, тут рады кожнаму госцю і турысту. Немагчыма не любіць гэты горад усёй душой.


Наш Полацк, ты з мары прыйшоў і з быліны,
Узрос на ўзбярэжжы Дзвіны-Палаты.
Зямля Еўфрасінні, Рагнеды, Скарыны…
Жывуць тут у згодзе народы-браты. 
Надзея Ярмак
Горад мой – мая памяць і гонар
Назаўсёды з сівой даўніны,
Яшчэ з тое пары, калі годна
Ты з крывіцкага лёсу ўзнік.
Надзея Салодкая
Я люблю тваю чуйную зімнюю ціш,
Мой абсыпаны зоркамі горад.
Хто сказаў, што ты ноччу маўчыш?
Ты не спіш.
Ты са мною гаворыш.
Генадзь Бураўкін
…Полацк і сёння са мной у маёй мінскай кватэры, у маім рабочым кабінеце, у вачах маіх сына і дачкі, ва ўспамінах пра бацьку і маці, далёкіх сяброў дзяцінства…
		Там – усе мае сюжэты і ўсе мае радкі. Полацк я заўсёды сніў і ў душнай ташкенцкай ночы, і ў сібірскай гасцініцы, і на балгарскім чарнаморскім узбярэжжы, і яшчэ ў многіх гарадах, куды заносіў мяне лёс.
Навум Гальпяровіч

















	
Тэма 38.

Сучасная беларуская музыка	
Музыка новага дня,
                                   Музыка новага часу                 
 Т.Беланогая

УСТУП

Варыянт 1.

Сцяблінка жытняя – несамавіты
Музычны інструмент… Перш чым запець,
Трымала колас над зямлёй, наліты,
Каб ён, на радасць людзям, мог даспець.
Філосафы, паэты, запрыкмецьце,
Даследуючы змест людскіх  патрэб:
Раднейшага няма нічога ў свеце,
Як хлеб і музыка, як музыка і хлеб!
Н.Гілевіч. Хлеб і музыка (1983).

Варыянт 2.

Аднойчы да чалавека прыйшло свята…
Неспадзяванае, як першы снег,
Шчаслівае, як адчуванне палёту,
Урачыстае, як заход сонца,
Прыйшло да чалавека свята.
І вочы яго засвяціліся,
Як свецяцца яны ў сляпых,
Якія пачынаюць бачыць;
І спыніўся ён засяроджана,
Як спыняюцца глухія,
Адкрываючы першы гук.
Аднойчы да чалавека прыйшло свята…
Аднойчы пачуў ён
Імклівую мелодыю крыл, 
Светлыя гукі сонечных промняў,
Велічныя акорды лёсу, - 
Аднойчы спасціг чалавек музыку…
Л.Галубовіч. Музыка

Варыянт 3.

Музыка – адно з найвялікшых дасягненняў чалавецтва. Напэўна, нішто не можа параўнацца з яе сілай уздзеяння на чалавека. Колькі разоў ты прыкмячаў за сабой: пачуў знаёмую мелодыю – пачынаеш падпяваць, а калі ёсць магчымасць – прытанцоўваеш у такт. Любімая песня можа прыўзняць настрой, а можа дапамагчы перажыць цяжкі момант. А колькі ў кожнага з нас ёсць песень, з якімі звязана нешта асаблівае, вядомае толькі аднаму табе! Некаторыя песні азначаюць важную падзею, а некаторыя – перадаюць цэлы этап жыцця. Музыка неразрыўна крочыць побач з чалавекам. Музыкай адзначаем святочныя дні і вялікія ўрачыстасці, жалобная ж музыка гучыць у час развітання з каханнем, з Радзімай, з жыццём. Магутнасць музыкі – неаспрэчны факт. Вядомы выпадак, калі ў час артабстрэлу над вуліцай горада паплылі гукі Шапэна – у адным з дамоў цудам захаваўся раяль і нехта здольны крануў яго клавішы. І адбылося незвычайнае: і нямецкія салдаты, і рускія забыліся, што зараз вайна, што яны – ворагі, якія знаходзяцца па розныя бакі барыкад, што адзін ад аднаго іх аддзяляе толькі нешырокая брукаванка. Стрэлы заціхлі. Магчыма, у той момант кожны салдат перанёсся ў далёкі іншы свет: да сваёй сям’і, Радзімы, да мірнага жыцця. І пакуль гучаў раяль ніводзін з салдат не адважыўся парушыць чуйную цішыню, прасякнутую Музыкай. Гэта было сапраўднае мастацтва, здольнае пранікнуць у сэрца і абудзіць тое лепшае, што, здавалася, знікла назаўсёды. 

АСНОЎНАЯ ЧАСТКА

Сучасная беларуская музыка ўдала спалучае ў сабе традыцыі і наватарства.

Ва ўсе часы музычнае мастацтва займала пачэснае месца сярод астатніх. Шматжанравасць, разнастайнасць стыляў і накірункаў дазваляе кожнаму выбраць нешта на свой густ. І сучасная музыка, беларуская ў прыватнасці, таксама вартая нашай увагі. Грунтуючыся на традыцыях мінулага, яна плённа ўбірае ў сябе здабыткі сённяшніх дзён, сінтэзуючы лепшае з усіх часоў. Беларусь багатая калектывамі, якія славяцца менавіта такім падыходам да музычнага матэрыялу. Гэта Прэзідэнцкі аркестр і вакальная група “Чысты голас”, ансамбль “Песняры”, “Бяседа”, “Сябры”,Дзяржаўны народны хор імя Г.Цітовіча і акадэмічная хараваякапэла імя Р.Шырмы. Шырокае распаўсюджанне пэўнай музыкі немагчыма без правядзення разнастайных фестываляў. Іх пералік уражвае: “Званы Сафіі”, “Славянскі базар” у Віцебску, “Музы Нясвіжа”, Фестываль нацыянальных культур (Гродна), Дударскі фэст, “Залаты шлягер” (Магілёў), Нацыянальны фестываль беларускай песні і паэзіі, фестываль “Беларуская музычная восень”, “Рок - каранацыя”, “Крот – Рок - Фэст” і многія – многія іншыя. У сучаснай музычнай прасторы сваю аўдыторыю па – ранейшаму захоўваюць мэтры сцэны: “Песняры”,“Бяседа”, “Сябры”. 

Музычныя густы моладзі поўнасцю задавальняюць разнастайныя накірункі.

Сярод моладзі шырокае распаўсюджанне атрымалі наступныя накірункі: рок, фолк, поп. І калі поп – музыку нярэдка адносяць да “лёгкай” і, магчыма, у нейкай ступені крыху пагардліва ставяцца да яе, то калектывы, якія працуюць на мяжы поп і рок – музыкі маюць нязменны поспех. Напрыклад, “J : Морс” і “Без білета” заўсёды збіраюць поўныя залы. Ёсць у Беларусі прадстаўнікі так званай альтэрнатывы. Каманды  “Аддзіс Абеба”, “Касіяпея” прытрымліваюцца менавіта гэтага накірунку. Ён таксама мае месца сярод астатніх стыляў. Адзначым, што колькасць прыхільнікаў такой музыкі паступова павялічваецца, пра што сведчыць канцэртная дзейнасць, запіс альбомаў і правядзенне фестываляў. Сярод апошніх успомнім рэггі – фэст “Да!Бро!”, які кожную восень збірае сваіх слухачоў. Асаблівай папулярнасцю і прызнаннем карыстаюцца рок – гурты “Ляпіс Трубецкой”, “Троіца”, “NRM”, “Нейрадзюбель”, “Крамбамбуля”. Заснавальнік жа “NRM”(“Незалежная Рэспубліка Мроя”) Л.Вольскі разам са сваёй камандай лічыцца флагманам беларускага року. Шырокавядомыя за межамі краіны, гэтыя гурты на нашых вачах ствараюць гісторыю беларускай рок – музыкі. 

Фолк – музыка вяртае да нашых вытокаў.

Аблічча ж сучаснай фолк – музыкі вызначаюць наступныя калектывы: “Стары Ольса”, “Osimira”, “Палац”, “Песняры”. “Палац” выконвае музыку ў стылі фолк – рок, “Osimira” – этнамузыку з абавязковым увядзеннем элементаў шоу з нацыянальным каларытам. “Стары Ольса” мае на мэце найбольш поўную рэканструкцыю музычных традыцый Вялікага Княства Літоўскага. Дзеля гэтага выкарыстоўваюцца старажытныя інструменты, якія, па сутнасці, з’яўляюцца унікальнымі, адзінкавымі ў сваім родзе: дуда, ліра, гуслі, сурма, гудок, берасцяная труба, варган, акарына. Гурт мае і свой танцавальны ансамбль (тэатр “Яварына”), які ў час канцэрту знаёміць гледачоў са старажытнымі танцавальнымі традыцыямі. Увогуле, рэпертуар калектыва даволі разнастайны: “Стары Ольса” выконвае беларускія народныя балады і воінскія песні, творы беларускіх кампазітараў эпохі Рэнесансу, кампазіцыі з беларускіх зборнікаў прыдворнай музыкі (“Полацкі сшытак”, “Віленскі сшытак”). Акрамя гэтага, гурт супрацоўнічае з беларускімі і еўрапейскімі аб’яднаннямі гістарычнай рэканструкцыі, з навуковымі цэнтрамі, з майстрамі старажытных інструментаў. Дзякуючы такім калектывам захоўваецца наша гістарычная спадчына, а мы маем выключную магчымасць дакрануцца да Прыгажосці, што дайшла да нас з глыбіні стагоддзяў.

Плённа працуюць ў сучаснай музычнай прасторы і аўтары – выканаўцы.

Нельга абмінуць увагай і таленавітых аўтараў – выканаўцаў. Асабліва хочацца вылучыць імёны В.Дзідзюлі і І.Ігнацюк.
В.Дзідзюля – гітарыст і кампазітар, лідар гурта ДзіДзюЛя, выканаўца фолк – музыкі.
І.Ігнацюк – выканаўца гітарнай музыкі. Выступае ў стылі поп – данс з элементамі іспанскай, азіяцкай, арабскай, лацінаамерыканскай музыкі. Гэтыя выканаўцы добравядомыя ўсім прыхільнікам гітарнай музыкі. Віртуознае валоданне інструментам і невычэрпная фантазія музыкаў нікога не пакіне абыякавым.

Бардаўская песня таксама вартая асаблівай увагі: яе аўдыторыя ўвесь час пашыраецца.

Кранальнай, асабліва даверлівай інтанацыяй вылучаецца бардаўская песня. Думаецца, каб стаць бардам трэба не толькі ўмець граць на гітары.Безумоўна, гэта таксама неабходна і без гэтага проста не абысціся. Але, у першую чаргу, трэба мець што сказаць сваім слухачам. Трэба знайсці для сваіх думак матэрыяльную абалонку, г. зн. стварыць тэкст. Такі, каб лёгка злучаўся з музыкай, надоўга заставаўся ў памяці і, канешне, выражаў аўтарскія разважанні, погляд на свет, пачуцці і меркаванні. Быць бардам – значыць быць асобай. У беларускай музычнай прасторы вылучаюцца постаці наступных выканаўцаў дадзенага накірунку: З.Вайцюшкевіч, А.Камоцкі, Т.Беланогая.
Барды – рамантыкі сённяшніх дзён кранаюць сэрцы слухачоў
Зміцер Вайцюшкевіч і Алесь Камоцкі – барды – рамантыкі, паэты, аўтары музыкі. Акрамя ўласных вершаў, загучалі песнямі вершыі Р.Барадуліна, У.Караткевіча, В.Жылкі ў выкананні А.Камоцкага. Абраўшы іх творчасць у якасці прыярытэтнага музычнага накірунку, слухач мае шчаслівую магчымасць услед за аўтарам спасцігаць адвечныя таямніцы жыцця, магчымасць вучыцца адрозніваць галоўнае, сапраўднае ад шараговай мітусні. 
Лірыка Таццяны Беланогай яшчэ больш арыентавана да ўнутранага свету слухача. З асаблівай шчырасцю і глыбокай праўдзівасцю гучаць радкі яе песень. У іх – нястомныя пошукі кахання, спадзяванне на хуткую сустрэчу, а побач – боль і роспач ад непадзельнага пачуцця, ад жорсткасці няўмольнага лёсу, які наканаваў расстанне. Т.Беланогая пранікнёна і эмацыянальна адлюстроўвае ў песнях уласныя перажыванні, мары і надзеі. Шляхам мастацкага абагульнення яны становяцца выразнікамі агульначалавечых пачуццяў, блізкіх і зразумелых кожнаму.
Па словах самой аўтаркі, “місія музыкі – адкрываць сэрцы, каб людзі ўбачылі сябе саміх – і дрэннае, і добрае, што ёсць унутры нас. Музыка не суддзя, ён сам асуджаны мець звышадчувальную душу”.
Як сугучна гэта са словамі Г.Гейне: “Усе трэшчыны свету праходзяць праз сэрца паэта”! “Звышадчувальня душа”, відаць, і ў рок – бард спявачкі Т.Беланогай, якая шчодра адкрывае яе для ўсіх удзячных слухачоў.

У беларускай музычнай прасторы нараджаюцца і жывуць паўнацэнным жыццём незвычайныя музычныя навінкі.

Так, з упэўненасцю можна сказаць, што Беларусь жыве разнастайным музычным жыццём. Яго праявы часам уражваюць. Да такіх незвычайных навінак аднясём Фестываль шаманскай (!!) музыкі на хутарыШаблі (Валожынскі раён), дзе адбылося выступленне калектываў з Расіі, Латвіі, Літвы. Сапраўды, зараз кожны можа знайсці для сябе што паслухаць і на што паглядзець.
А прыемна адпачыць сярод аднадумцаў і адначасова атрымаць асалоду ад улюбёнай музыкі можна, безумоўна, на фестывалях. Тут да вашых паслуг “Рок на вакацыях” – штогадовы фестываль, свята нефармальных зносін для школьнікаў і студэнтаў, які праводзіцца з мэтай паказаць гатоўнасць музыкаў да новага канцэртнага сезону. Таксама заўсёды гасцінна адчыняе дзверы ўсім наведвальнікам фолк – фэст “Камяніца”, які наладжваюць у музеі народнай архітэктуры і побыту (п. Азярцо, Мінскі раён). Тут будуць задаволены патрабаванні не толькі заўзятых меламанаў, але і ўсіх, хто жадае дакрануцца да традыцыйных народных рамёстваў і сярэднявечных забаў. Незабыўныя ўражанні гарантаваныя.

ЗАКЛЮЧЭННЕ

Варыянт 1.

Дык якая ж яна, сучасная беларуская музыка? Разнастайная. Шматбаковая. Усеабдымная. Традыцыйная і наватарская, старажытная і сучасная. Яна – ёсць. І гэта застаецца фактам. А выбар, якому з накірункаў аддаць перавагу, застаецца за вамі. Але хай заўсёды побач будзе песня, хай гучыць у душы “музыка новага дня, музыка новага часу”. 

Варыянт 2.

З усіх відаў мастацтва музыка, бадай, самае таямнічае: яго прырода да канца не спазнаная і не раскрытая да сённяшняга дня. Як зрабіць так, каб розныя гукі зліліся ў адно цэлае, утвараючы сабой гарманічнае гучанне, якое ператвараецца ў мелодыю? Такі цуд па сілах толькі сапраўднаму генію. Не дзіва, што мелодыі, створаныя шмат стагоддзяў таму, і ў наш час захоўваюць магутную сілу ўздзеяння еа чалавека. А ці здольная на такое сучасная музыка? Магчыма, што і не. Але яе моц у надзённасці, у абсалютнай адпаведнасці патрэбам часу. Музыка – пратэст, музыка – заклік, музыка – споведзь, народжаная XX – XXI стст., стала асноўнай прыкметай нашай эпохі, стала выразнікам ідэй і памкненняў, мар і спадзяванняў цэлых пакаленняў: пакаленняў нашых бацькоў і сучаснікаў. Беларуская музычная прастора – гэта цікавы і шматгранны аб’ект даследавання, які з’яўляецца гісторыка – мастацкім сведчаннем нашага часу. Ён заўсёды будзе прыцягваць да сябе, адкрываючы нязведаныя таямніцы жыцця, таямніцы душы чалавека. 





Тэма 39.

Што для мяне сучаснае кіно
УСТУП
Варыянт 1.
Кінематограф - адноснановывідмастацтва. Ягогісторыяўпараўнаннізтысячагадовайгісторыяймузыкі, жывапісу, тэатравельмікароткая. Алегэтанеперашкаджаекінозаставаццаўжонапрацягунекалькіхдзясяткаўгадоўсамыммасавымвідам мастацтва. 

Варыянт 2.
З кожным годам кінематограф уваходзіць у наша жыццё, становіцца адным з самых важных і распаўсюджаныхвідаў мастацтва.Гэта звязана з тым, што ні адзін від мастацтване валодае такімі шырокімі магчымасцямі ўздзеяння на наша ўспрыманне, як кіно: у ім спалучаецца гульня акцёраў, святло і колер,кампазіцыяімузыка, словыі гукі… 

АСНОЎНАЯ ЧАСТКА
Ці кожны сучасны фільм з’яўляецца сапраўдным творам мастацтва?

Фільмы, якія здымаюцца зараз, вельміразнастайныяпатэматыцыіжанрах. Аднак, далёканекожны фільмможналічыць сапраўднымтвораммастацтва. Як і ў літаратуры,мы частасустракаемсязтыповымі, такзванымі“агульнага выкарыстання”творамі. Штодзеньмільёныгледачоўзапаўняюцьзалыкінатэатраў, яшчэбольшлюдзейглядзяцьфільмыпатэлебачанні. Кожныгодз'яўляюццановыякінастужкі, якіяўсталёўваюцьновырэкордпакасавыхзборахівельмі часта гэтыпаказчык становіццавырашальнымдля насутой момант, калі мыпрымаемрашэннеабпраглядзе новагафільма. Сёння«добрым» лічыцца тое кіно, якое апынулася найбольш прыбытковым для яго вытворцаў з камерцыйнага пункту гледжання.

Стваральнікі сучаснага кіно багата карыстаюцца самымі сучаснымі тэхналогіямі. 

Аднак сяродсучасныхфільмаўёсцьмоцныя, філасофскія, праблемныя,якіяпрыносяцьсапраўднае эстэтычнаезадавальненнегледачам. Цікаваназіраць за тым, якхутказмяняеццанашаграмадствана працягу стагоддзяў. Мая прабабуля расказвала, штоўпасляваенныягадытэлевізарыбылівялікайрэдкасцю, боянытолькіпачалі'яўляцца. Тадынапраглядтаго ці іншага кінафільмазбіралісяўсесуседзі. А зараз гэта даступна для кожнага чалавека, бо яго можна глядзець як на экранах тэлевізараў, так і на маніторах камп’ютараў і мабільных тэлефонаў. У наш час кіно дасягнула незвычайнага росквіту. У першую чаргу гэта звязана з развіццём тэхнічнага працэсу. Так, пры стварэнні кінастужкі выкарыстоўваюцца самыя сучасныя тэхналогіі, якія значна дапамагаюць павялічыць іх якасць. Сучасныя спецэфекты, графіка і гук захапляюць  гледача, а 3D малюнкі ствараюць такое адчуванне, што мы быццам самі з'яўляемся героямі таго ці іншага фільма. 

З гісторыі беларускага кінематографа.

Мастацтва кіно ў Беларусі развіваецца з 30-х гадоў ХХ стагоддзя. У 1924 г. створана Беларускае дзяржаўнае ўпраўленне па справах кінематаграфіі і фатаграфіі − Белдзяржкіно. У 1928 г. у Ленінградзе адкрылася кінастудыя “Савецкая Беларусь”, якая выпускала мастацкія, хранікальныя і навукова-папулярныя фільмы. У 1939-м студыя пераехала ў Мінск, а з 1946-га носіць назву “Беларусьфільм”.
Першы беларускі мастацкі фільм "Лясная быль" ў 1926 г. стварыў рэжысёр Юрый Тарыч. У час Вялікай Айчыннай вайны беларускія дакументалісты аднымі з першых здымалі рэпартажы з фронту.
Тэма трагедыі народа стала адной з галоўных у пасляваеннай творчасці рэжысёраў Беларусі. Асаблівую нішу айчынныя кінематаграфісты занялі ў дзіцячым кіно. Сусветнае прызнанне заваявала беларускае дакументальнае кіно.

Сучаснае беларускае кіно шукае навыя шляхі развіцця. 

Сучаснае беларускае кіно працягвае традыцыі папярэдніх пакаленняў, шукае новыя шляхі развіцця. Айчынныя фільмы заваёўваюць ўзнагароды прэстыжных кінафестываляў свету. Драма “У тумане” (рэжысёр Сяргей Лазніца), знятая міжнароднай групай па аповесці Васіля Быкава, на 65-м Канскім кінафестывалі ў 2012 г. удастоена спецыяльнага прыза журы Міжнароднай федэрацыі кінапрэсы FIPRESCI. У Беларусі ажыццяўляецца шмат сумесных праектаў з кінематаграфістамі краін свету. На “Беларусьфільме” здымалі фільмы Мікіта Міхалкоў, Пётр і Валерый Тадароўскія, Дзмітрый Астрахан, Аляксандр Сакураў.

У Беларусі праходзяць буйныя кінафестывалі.

У Беларусі праходзяць буйныя кінафестывалі: Мінскі міжнародны кінафестываль “Лістапад” і конкурс фільмаў для дзіцячай і юнацкай аўдыторыі “Лістападзік” (Мінск), Рэспубліканскі фестываль беларускіх фільмаў (Брэст), Міжнародны фестываль анімацыйных фільмаў “Анімаёўка” (Магілёў), Міжнародны каталіцкі фестываль хрысціянскіх фільмаў і тэлепраграм “Magnificat” (Глыбокае).
Любімыя беларускія фільмы (прыклады). 
Адзін з маіх любімых беларускіх фільмаў − «У жніўні 44-га» Міхаіла Пташука, знятага паводле раманаУладзіміра Багамолава «Момант ісціны». Карціна пастаўлена ў 2001 годзе. Фільм вылучаецца зладжанай гульнёй выдатных артыстаў і граматнай рэжысурай. Паводле сюжэту карціны ў жніўні 44-га група выведнікаў-НКУСнікаў шукае нямецкіх агентаў, якія адпраўляюць шыфроўкі з вызваленай тэрыторыі Беларусі. Лентаатрымалася вельмі прыгожай, захапляльнай  і неверагодна мастацкай. 
Так, зусім нядаўна на экранах з’явіўся фільм Аляксандра Котта “Брэсцкая крэпасць” (2010 г.). У ім паведамляецца пра некаторыя невядомыя да нашага часу падрабязнасці аб правядзенні гераічнай абароны Брэсцкай крэпасці, якой прыйшлося прыняць на сябе асноўны ўдар нямецкіх захопнікаў у пачатку Вялікай Айчыннай вайны. Дакументальная дакладнасць, з якой ажыцяўляецца апісанне падзей, заахвочвае нас паглядзець фільм для ўласнага развіцця па гісторыі сваёй краіны.
Яшчэ адзін фільм, які я з задавальненнем паглядзеў −  фільм А. Яфрэмава “Рыфмуецца з любоўю”. 15-гадовая дзяўчынка хварэе лейкозам. Яе родныя вырашаюць, што толькі за мяжой  здольны вылечыць іх дзіцяці. Але беларускі ўрач-анколаг Вольга Мікалаеўна пераконвае іх у тым, што дзяўчынку трэба лячыць на радзіме. У дзяўчынкі аказваецца рэдкая група крыві. Маці не можа даць ёй сваю кроў – яна чакае другое дзіцяці. Дзяўчынку выратоўвае Вольга Мікалаеўна, у якой такая ж група крыві… Вельмі цёплы фільм! На самой справе – рыфмуецца з любоўю. Любіце сваю справу, любіце людзей, не здавайцеся. Пасля прагляду застаецца адчуванне цяпла і веры ў сілы чалавечага сэрца. 
Лідары беларускай дакументалістыкі.
Лідарамі беларускай дакументалістыкі сёння з’яўляюцца Віктар Аслюк і Галіна Адамовіч.Пасля фільмаў «Мы жывём на краі» і «Кола» Віктар Аслюк прыняты ў Эўрапейскую кінаакадэмію. На «краі» жывуць вяскоўцы, якія штораз пераганяюць сваіх кароў на другі бераг. Вёска падмываецца Нёманам; старое жыццё адыходзіць. Людзі з фільму адначасова нагадваюць рэнэсансных старых — па каляровае гаме адзення — і кустурыцаўскіх пэрсанажаў — па паводзінах. Але карціна «Мы жывем на краі» — не пастаноўка, а дакумент, або пранізліва-меланхалічнае імгненне вёсачкі, што знікае.
ЗАКЛЮЧНАЯ ЧАСТКА
Такім чынам, кіно адыгрывае вялікую ролю ў развіцці сучаснага грамадства. Выдатны англійскі рэжысёр Альфрэд Хічкок аднойчы сказаў: “Фільм – гэта жыццё, з якога вывелі плямы смутку”. Сапраўды, добрае кіно здзіўляе, прымушае сур’ёзна задумацца над падзеямі, якія адбываюцца ў нашым жыцці. 












































Тэма 40.

Спорт у жыцці сучаснай Беларусі

УСТУП

Варыянт 1.

       Сучасная Беларусь займае годнае месца ў сусветнай спартыўнай супольнасці. Краіна з 10-мільённым насельніцтвам у перыяд суверэнітэту пастаянна ўваходзіць у склад дваццаці мацнейшых сярод больш як 200 спартыўных дзяржаў свету, якія прымаюць удзел у Алімпійскіх гульнях. Дзяржаўным органам, адказным за рэалізацыю дзяржаўнай палітыкі па развіцці фізічнай культуры і спорту, з'яўляецца Міністэрства спорту і турызму Рэспублікі Беларусь.

Варыянт 2.

 Дзяржаўная сацыяльная палітыка Рэспублікі Беларусь на сучасным этапе накіравана на павышэнне ролі фізічнай культуры і спорту ў грамадстве.   Развіццё масавай фізічнай культуры і спорту з'яўляецца адным з прыярытэтаў палітыкі дзяржавы. Адной з мер па яе рэалізацыі з'яўляецца паўсюднае ўзвядзенне спартыўных аб'ектаў, асаблівая ўвага надаецца развіццю спартыўнай інфраструктуры ў малых і сярэдніх гарадах.

АСНОЎНАЯ ЧАСТКА

Спартыўныя збудаванні ў Беларусі.

     Сёння ў краіне функцыянуе больш за 26.000 аб'ектаў фізкультурна-спартыўнага прызначэння: 243 стадыёны , 278 басейнаў,5140 спартыўных залаў ,722 міні-басейна ў дзіцячых дашкольных установах, 46 спартыўных манежаў, 27 каткоў са штучным лёдам,12212 спартыўных пляцовак. 
     Фізічная культура і спорт у рэспубліцы з'яўляюцца самастойнай галіной з пэўнай структурай кіравання, матэрыяльна-тэхнічным і кадравым патэнцыялам. Палітыка дзяржавы накіравана на тое, каб усім даць магчымасць займацца спортам. Дзякуючы такому падыходу беларускія школы, ВНУ, а таксама дзіцячыя дашкольныя ўстановы добра абсталяваны для заняткаў спортам.

Папулярныя віды спорту ў краіне.

У Беларусі найбольш папулярныя наступныя віды спорту: лёгкая атлетыка, футбол, гімнастыка,  лыжны спорт, хакей, тэніс,фехтаванне, барацьба, валейбол, гандбол, плаванне.
У рэспубліцы функцыянуе 25,7 тыс. спартыўных збудаванняў. Нацыянальным здабыткам сталі гарналыжныя цэнтры «Сілічы» і «Лагойск», лядовыя палацы. Гарналыжны спартыўна-аздараўляльны  цэнтр «Беларусь» адкрыўся ў Чырвонай Паляне ў Сочы. Напярэдадні новага 2009 года ў Мінску ўрачыста адкрыты велатрэк з трыбунамі больш чым на 2 тыс. гледачоў. Гэта першая чарга шматпрофільнага культурна-спартыўнага комплекса «Мінск-Арэна», які ўключае канькабежны стадыён і 15-тысячную  лядовую арэну, дзе ў 2014 годзе пройдуць матчы чэмпіянату свету па хакеі.
У Беларусі тры буйных цэнтры  алімпійскай падрыхтоўкі: у Стайках, Раўбічах і Ратамцы. » Раўбічы »лічыцца адным з лепшых у свеце цэнтраў для біятлона.

Беларусь і Алімпійскія гульні.

Беларусь можа ганарыцца сваёй гісторыяй  удзелу ў Алімпійскіх гульнях: 69 беларусаў сталі алімпійскімі чэмпіёнамі.
Упершыню беларусы прынялі ўдзел у Алімпійскіх гульнях у 1952 годзе ў Хельсінкі ў складзе зборнай СССР.
Як незалежная дзяржава Беларусь удзельнічала ў зімовых Алімпійскіх гульнях у Лілехамеры ў 1994 годзе і заваявала два сярэбраныя медалі.
На Алімпійскіх гульнях у Пекіне ў 2008 годзе Беларусь заваявала 19 медалёў, у тым ліку 4 залатыя і 5 сярэбраных. Найбольш паспяхова беларуская каманда выступіла ў лёгкай і цяжкай атлетыцы, веславанні на каноэ і заняла 16-е месца па колькасці заваяваных медалёў.
Таксама беларусы ўвайшлі ў лік чэмпіёнаў і прызёраў зімовых Алімпійскіх гульняў у Ванкуверы ў 2010 годзе, заваяваўшы 1 залаты медаль у фрыстайле, срэбны і бронзавы медалі ў біятлоне.
На летніх Алімпійскіх Гульнях у 2012  годзе  ў Лондане беларускія спартсмены заваявалі 12 медалёў, у тым ліку 2 залатых і 5 сярэбраных. У медальным заліку Алімпіяды Беларусь заняла 26-е  месца.

 Паралімпійскія гульні.

Асаблівым клопатам дзяржавы з'яўляецца развіццё спорту сярод інвалідаў як важнага сродку іх адаптацыі ў грамадстве. Пытанні фізічнай рэабілітацыі інвалідаў ўскладзены на федэрацыі, клубы, мясцовыя фізкультурна-спартыўныя арганізацыі. Спартсмены-інваліды Беларусі паспяхова выступаюць на Параалімпійскіх гульнях.
На Паралімпійскіх гульнях у Пекіне ў 2008 годзе Беларусь заваявала 13 медалёў, у тым ліку 5 залатых.
На Х зімовай Паралімпіядзе ў Канадзе ў 2010 годзе беларускія спартсмены заваявалі 9 медалёў (2 залатыя, 7 бронзавых узнагарод). У медальным заліку Паралімпіяды Беларусь заняла 9-е месца, па агульнай колькасці прызавых месцаў, паўтарыўшы рэкордны вынік Турына-2006 (1 залаты, 6 сярэбраных, 2 бронзавыя медалі).
На XIV гадовай Паралімпіядзе ў Лондане беларуская каманда з 10 ўзнагародамі (5 залатых, 2 сярэбраныя, 3 бронзавыя) заняла 25-е месца ў выніковым медальным заліку. З 10 узнагарод беларускай каманды на Паралімпійскіх гульнях у 2012 годзе  6медалёў заваяваў плывец Ігар Бокі.

 Навучальныя ўстановы для падрыхтоўкі прафесійных спартсменаў.

У краіне развіваецца сістэма падрыхтоўкі спартсменаў высокага класа. У яе ўваходзяць дзіцяча-юнацкія спартыўныя школы, спецыялізаваныя школы, вучылішчы  алімпійскага рэзерву, школы вышэйшага спартыўнага майстэрства, цэнтры алімпійскай падрыхтоўкі, у тым ліку:
Беларускі дзяржаўны ўніверсітэт фізічнай культуры, 11 вучылішч алімпійскага рэзерву, 165 спецыялізаваных школ алімпійскага рэзерву,больш за 250 дзіцяча-юнацкіх спартыўных школ.

ЗАКЛЮЧЭННЕ

Спорт не толькі прыносіць здароўе, але і дае жыццёвыя сілы, дастаўляе задавальненне. Многія людзі, нягледзячы на загружанасць сучаснага жыцця, усё -такі знаходзяць час для заняткаў спортам.
Каштоўнейшым набыткам не толькі для кожнага чалавека, але і для грамадства з’яўляецца здароўе. Яно – асноўная ўмова  і залог шчаслівага і паўнацэннага жыцця, таму пры сустрэчах  і расставанні з блізкімі і дарагімі нам людзьмі мы жадаем ім моцнага і добрага здароўя, бо яно дапамагае  нам не толькі рашаць асноўныя жыццёвыя задачы, выконваць планы і пераадольваць цяжкасці, але і , калі прыйдзецца, пераносіць значныя перагрузкі. Доўгае і актыўнае жыццё забяспечвае нам  моцнае здароўе, якое захоўваецца і ўмацоўваецца самім чалавекам. Пры ўмове захавання людзьмі гігіенічных правілаў (фізічнай нагрузкі, правільнага харчавання,  псіхалагічнага настрою, заняткаў спортам) у іх ёсць магчымасць пражыць да ста  гадоў і болей, пра гэта сцвярджаюць навуковыя дадзеныя.
Калі чалавек з самага нараджэння будзе прытрымлівацца здаровага ладу жыцця , то ён зможа захаваць сваё здароўе надоўга.








































Тэма 41.

Францыск Скарына - выдатны 
прадстаўнік беларускай культуры эпохі Адраджэння
Любiце i шануйце, як святыню,
роднае слова, з якiм вас лiтасцiвы
Бог на свет пусцiў.
Ф. Скарына
УСТУП
 Варыянт 1.

На зямлі, дзе іскрыцца Дзвіна,
На ўзбярэжжы маўклівых рэчак
З светлай думай хадзіў Скарына,
З светлай думай на лёс чалавечы.
Шматгалоссе дрымучых бароў,
Подых ніў, васільковыя кветкі
Нарадзілі яго друкаром – 
Мужным сейбітам кніг і асветы.
І хоць цяжка было ў жыцці, 
І не быў санцавеем сагрэты,
Ён упарта зярняты расціў
Беларускай народнай асветы.
Анатоль Канапелька
Варыянт 2.
Пра людзей мы мяркуем па справах, якiя яны здзейснiлi, па спадчыне, якую яны пакiнулi сваiм нашчадкам. I наш славуты зямляк Францыск Скарына — у гэтым сэнсе найярчэйшы прыклад. Ён з'яўляецца сiмвалам усёй беларускай культуры эпохi Рэнесансу. Гэты час называюць Адраджэннем, бо менавiта тады адраджалiся цэлыя народы i нацыянальныя культуры, рабiлiся вялiкiя геаграфiчныя i творчыя адкрыццi. Эпоха Адраджэння нарадзiла i Ф. Скарыну — чалавека невычэрпнай энергii i iнiцыятывы, першадрукара i гуманiста, паэта, медыка, батанiка, астранома.
АСНОЎНАЯ ЧАСТКА

Нараджэнне, вучоба першадрукара.

Нарадзiўся Ф. Скарына ў апошняй чвэрцiXV ст. (каля 1490 г.) у Полацку, закончыў Кракаўскi ўнiверсiтэт i ў 1506 г. быў удастоены вучонай ступенi бакалаўра вольных мастацтваў. У далейшым лёс звязвае яго з Iталiяй, дзе ў 1512 г. у Падуанскiм унiверсiтэце ён блiскуча вытрымлiвае экзамен на годнасць доктара медыцыны. Але не вольныя мастацтвы i не медыцына сталi сэнсам яго жыцця. Скарына "избрал оставити в науце и в книгах вечную славу н паметь свою". Яго кнiгi на роднай мове сталi той паходняй, якая ўказвала людзям сапраўдны шлях у будучае, тым знiчам, якi саграваў i асвятляў людское жыццё ў непагадзь i завею. 

Кніга “Псалтыр”.

Першая з кнiг — "Псалтыр" — была надрукавана ў Празе ў 1517 г. Услед за гэтым выходзяць яшчэ 22 кнiгi Бiблii, перакладзеныя на зразумелую тады для большасцi насельнiцтва старабеларускую мову. 

“Малая падарожная кніга”.

У 1522 г. выйшла ў свет першае вiленскае выданне Скарыны — "Малая падарожная кнiжыца", якая паклала пачатак кнiгадрукаванню ў нашай краiне.

“Апостал”.

Праз тры гады (у 1525 г.) была надрукавана апошняя кнiга Ф. Скарыны "Апостал". Усе пераклады кнiг Бiблii Ф. Скарына прысвяцiў "людем посполитым к доброму научению". Ён хацеў пашырыць асвету сярод суайчыннiкаў, дапамагчы простым людзям пазнаць мудрасць i навуку. З гэтай мэтай кожную з кнiг Ф. Скарына суправаджаў прадмовамii пасляслоўямi, якiя складаюць аснову яго лiтаратурна-публiцыстычнай спадчыны. У iх першадрукар выказваў свае грамадскiя i асветнiцкiя погляды, заклiкаў да ўмацавання правапарадку, да стварэння справядлiвых заканадаўчых кодэксаў аб дзяржаве, войску, зямлi, тлумачыў незразумелыя словы i звароты, змяшчаў рэлiгiйныя легенды, а таксама розныя звесткi па гiсторыi, геаграфii, этнаграфii, фiласофii, астраномii. Так, у "Малай падарожнай кнiжыцы" Ф. Скарына змясцiў розныя каляндарныя i астранамiчныя звесткi (беларускiя назвы месяцаў, знакаў задыяка) — усё тое, што неабходна было чалавеку ў дарозе. "Псалтыр" (зборнiк 150 псалмаў, па якiх ў Сярэднявеччы вучылiся грамаце) Ф. Скарына адрасаваў "дзецям малым як пачатак усякай добрай навукi", а таксама дарослым у якасцi настольнай кнiгi, душавыратавальнага чытання. Псалмы "Псалтыра", лiчыць Ф. Скарына, — "гэта скарб, безлiч каштоўных каменняў!". Па "Пеўнiцах", на думку Ф. Скарыны, можна было навучыцца музыцы. Засвоiць арыфметыку можна па кнiгах Майсеевых, геаметрыю i астраномiю — па кнiзе Iсуса Навiна. 
Прадмова да кнігі ”Юдзіф”.
Немалаважнае значэнне ў кнiгах адводзiлася тэме любовi да роднай зямлi. Асветнiк быў патрыётам Айчыны, роднай мовы, таму i праславiў ён бiблейскую гераiню Юдзiф, якая выратавала свой народ, адсекшы галаву начальнiку чужаземнага войска Алаферну. У сувязi з гэтай легендай Скарына выказвае свае думкi пра патрыятычны абавязак кожнага чалавека перад сваiм народам, вернасць радзiме, пра глыбокую прывязанасць чалавека да зямлi, на якой ён нарадзiўся. У прадмове да кнiгi "Юдзiф" ён выказвае гэтыя ўзнёслыя думкi: "Звери, ходящие в пустыни, знают ямы своя; рыбы, плывущие по морю и в реках, чуют виры своя; пчелы и тым подобная боронять ульев своих. Тако ж и люди, игде зродилнся и ускормлены суть по Бозе, к тому месту великую ласку имають". 

Першая друкарня на тэрыторыі Беларусі.

Мы можам ганарыцца і тым, што ў віленскі перыяд сваёй дзейнасці Ф. Скарына заснаваў першую друкарню на тэрыторыі Беларусі. Як сцвярджалі старажытныя рымляне,"напiсанае застаецца”. Напiсанае Сакрынам – дарагая рэліквія, нацыянальная святыня. Першадрукар выкарыстоўваў гравiраваны тытульны лiст, увёў прабелы памiж словамi, абзацы, чырвоны радок. Па гэтай прычыне кнiгi шырока распаўсюджвалiся ў Еўропе i мелi вялiзны ўплыў на чытачоў у многiх краiнах свету. Як запавет нашчадкам даносяцца да нас з XVI стагоддзя пранiкнёныя i мудрыя словы Ф. Скарыны: "Любiце кнiгу, бо яна — крынiца мудрасцi, ведаў i навукi, лекi для душы". 
ЗАКЛЮЧЭННЕ   

Варыянт 1. 

Імя Скарыны, яго вялікія справы жывуць і застануцца навечна ў сэрцах удзячных нашчадкаў. Сучасная Скарыніяна налічвае больш за 4 тысячы навуковых даследаванняў, дзясяткі соцень твораў жывапісу, кіно, тэатра, прыкладнога мастацтва.
Першым у літаратуры звярнуўся да вобраза Ф.Скарыны М.Багдановіч у вершы “Безнадзейнасць”(1913). Яму прысвячалі свае творы З.Бядуля, У. Караткевіч, М.Танк, Л.Геніюш, Д.Бічэль-Загнетава, Р. Барадулін , Г. Бураўкін, А. Клышка і С. Панізнік і інш. пісьменнікі. Пра яго напісалі п'есы А. Петрашкевіч ”Напісанае застаецца”, “Прарок для Айчыны” і інш.; драматычная паэма Міколы Арочкі “Судны дзень Скарыны”, раман-эсэ Алега Лойкі ”Францыск Скарына, або Сонца маладзіковае”.
Вобраз Скарыны атрымаў увасабленне ў розных жанрах і відах выяўленчага мастацтва ў творах З. Азгура, Э. Агуновіча,  Аляксея Глебава. На беларускай тэатральнай сцэне ўпершыню вобраз С. ўвасоблены ў 1926 у спектаклі «Скарына — сын з Полацка», пастаўленым БДТ-1 (тэатр імя Я. Купалы) па п'есе М. Грамыкі «Скарынін сын з Полацка», рэж. М. Папоў; у 1970-я г. паводле п'есы А. Петрашкевіча «Напісанае застаецца. Францыск Скарына» пастаўлены спектакль у Гродзенскім абл. драм. тэатры (1978, рэж. У. Караткевіч) і ў бел. драм. тэатры імя Я. Купалы (1979, рэж. А. Шалыгін). Кампазітар Д. Смольскі напісаў оперу «Францыск Скарына» на лібрэта С. Клімковіч (экранізавана ў 1990). Па сцэнарыі М. Садковіча рэжысёр Б. Сцяпанаў зняў мастацкі фільм «Я, Францыск Скарына» (1970). Былі зняты таксама дакументальныя фільмы «Георгій Скарына» (сцэн. І. Барашкі, 1963), «Францыск, сын Скарынаў» (сцэн. А. Петрашкевіча, 1990), «Францішак Скарына (сцэн. У. Коласа, 1990); тэлефільмы «Нашчадкі Скарыны» (сцэн. Э. Варашылава, 1968), «Скарына ў Падуі» (1991).

Варыянт 2.

Імя Ф. Скарыны прысвоена Гомельскаму ўніверсітэту, Полацкаму педвучылішчу, Мінскай гімназіі № 1, друкарні выдавецтва «Навука і тэхніка» АН Беларусі, Барысаўскай цэнтральнай бібліятэцы, Таварыству беларускай мовы.
Імя Скарыны ўвекавечана ў назвах вуліц у Полацку, Брэсце, Віцебску, Глыбокім, Мінску, Нясвіжы, Оршы, Слуцку, Жодзіне, Талачыне. 
У 1974 годзе ў Полацку на плошчы, якая носіць яго імя, устаноўлены помнік (скульптары Аляксей  Глебаў, I. М. Глебаў, А. М. Заспіцкі). Мемарыяльныя дошкі Ф. Скарыне адкрыты ў Мінску, Вільнюсе, Гомелі, Кракаве, Падуі. У 1967 годзе ўстаноўлены дыплом імя Ф. Скарыны — найвышэйшая дзяржаўная ўзнагарода Беларусі за мастацкае афармленне і паліграфічнае выкананне друкаваных кнігавыданняў, а ў 1989 годзе — медаль Ф. Скарыны. Гэтым медалём узнагароджаны многія беларускія і зарубежныя дзеячы за выдатныя дасягненні ў даследаванні і прапагандзе спадчыны Скарыны. У 1986 годзе  ў Мінску праведзены першыя Скарынаўскія чытанні. У 1990 годзе 500-гадовы юбілей з часу яго нараджэння быў занесены ў каляндар памятных дат ЮНЕСКА, урачыста святкаваўся ва ўсім свеце. Да гэтага юбілею выдадзены энцыклапедычны даведнік «Францыск Скарына і яго час» (на бел. і рускай мовах).














Тэма 42.

Хлеб – усяму галава

УСТУП

Варыянт 1.

Жыві, яго вялікасць Хлеб!
Шануйце хлеб: у ім — цяпло душы, зямлі і сонца. 
                   Н. Гілевіч

Хлеб... Водар хлеба... Смак хлеба... Тут ўсё: і ласкавы позірк нашых бацькоў, і шчаслівы смех дзіцяці, і нашы клопаты, і наша радасць, і наша праца. Колькі маляўнічых палотнаў, цудоўных песень услаўляюць яго вялікасць, колькі вершаваных радкоў, светлых, урачыстых, узнёслых, зрыфмавана ў яго гонар. 
Варыянт 2.
Без хлеба няма жыцця. Усе свае надзеі мы звязваем з хлебам. Тыя, хто жыве ў горадзе, не ведае тых цяжкасцей, з якімі сутыкаюцца на сяле пры вырошчванні і ўборцы хлеба. Ёсць такая пагаворка: “Хлеб – усяму галава”. Гэта значыць: кім бы ты не быў, які б ты не быў багаты, без хлеба ні за што на свеце не пражывеш. Мы прывыклі яго бачыць кожны дзень на сваім стале. А хлеб вырошчваецца так цяжка!

Варыянт 3.

Пакуль ёсць хлеб ды вада — усё не бяда.                                                            

Хлеб! Якое прывычнае і ўсё-такі незвычайнае слова.Удумайцеся. Хлеб – усяму галава. Як часта мы чуем і гаворым пра яго. Чаму хлеб называюць цудам зямлі? Чаму ён займае пачэснае месца ў жыцці чалавека? 

АСНОЎНАЯ ЧАСТКА

 Сустрэча хлебам-соллю- старадаўні звычай беларусаў.

Хлебам-соллю сустракалі нованароджаных, жаніха і нявесту, гасцей. Ва ўсіх гэтых звычаях заключана чалавечая мудрасць, паважлівыя адносіны да хлеба, якія перадаваліся з пакалення ў пакаленне і прывіваліся дзіцяці з першых гадоў жыцця.

Археалагічныя раскопкі – доказ шматвяковай гісторыі хлеба.

Гэта было даўным-даўно. Так даўно, што на свеце не бало нашых бабуль, прабабуль. Людзям жылося вельмі цяжка. У іх не бало хатняй жывёлы, не ўмелі вырошчваць і расліны. Каб не памерці з  голаду, хадзілі па лясах, шукалі карэнне. На гэта затрачвалася шмат сілы.
Аднойчы археолагі раскапалі стаянку старажытных людзей. Многа тысяч гадоў праляжала гэтая знаходка пад слоем зямлі і пяску – каменныя тапары, талеркі, жарнавы (два круглыя камяні з дзіркай, у якую засыпалася мука). Гэта прабабуля сучаснай мельніцы.
Вучоныя лічаць, што першы злак, якія знайшлі першабытныя людзі, быў ячмень. Першыя злакам, які стаў вырошчаваць чалавек, была пшаніца. 
Хлеб быў пастаўлены ў адзін рад з сонцам і золатам. Самы старажытны хлеб, які дайшоў да нашага часу – гэта ляпёшкі з грабніцы фараона Рамзеса.
Егіпет лічыцца радзімай хлеба.
У 1988 годзе ў Санкт-Пецярбургу быў створаны музей хлеба.

 Вялікая цана хлеба.

У вайны свой хлеб. Небагаты, адмераны хлебнай карткай. Хлеб суровы, разбаўлены з лебядой, крапівай, бульбай, саломай, апілкамі.
Дастатак хлеба – заветная мара мільёнаў людзей. Мы часам забываемся на ісцінную цану хлеба. Гэта праца многіх людзей. Якая прафесія галоўная ў вытворчасці хлеба? Хто важней – селікцыянер, механізатар, селянін, аграном, пекар? Яны ўсе важныя і каштоўныя і паасобку нічога не значаць.

ЗАКЛЮЧЭННЕ

Варыянт 1.

Хай  хлеб заўжды ў пашане будзе, 
На кожным будзехайстале. 
Аб гэтымпомніце вы, людзі. 
Жыві, яговялікасць Хлеб!
Ніл Гілевіч	
Хлеб – адзін з самых лепшых прадуктаў чалавечай справы.          
Мала ў свеце каштоўнасцей такіх, якія як хлеб не страцілі б свайго значэння ні на дзень, ні на гадзіну. Хлеб звязвае мінулае і сучаснае. Ён паўсядзённы, незамянімы, тым і вялікі. Хлеб – верны спадарожнік і геніяльнае вынаходніцтва чалавека.
Я лічу, што мы павінны паважаць хлеб – галоўнае багацце нашай краіны, дабівацца, каб кожны ведаў, колькі працы ўкладваюць у яго людзі, якімі намаганнямі дастаюцца нам булкі і пранікі. Чым больш мы будзем ведаць пра хлеб, тым даражэйшы ён будзе для нас.
Кошт хлеба – жыццё!

 Варыянт 2.

Усё сваё жыццё людзі паважліва адносіліся да хлеба. Ад пакалення да пакалення, ад дзядоў да бацькоў і дзяцей перадавалася пачуццё павагі да хлеба.Няхай жа ў сям'і і на школьным уроку дзеці сэрцам адчуюць, як нялёгка даецца людзям хлеб. Навучаццапаважаць і берагчыяго.Хтопрацупаважае, той хлеб не кідае.












Тэма 43.

“Чытаю я журнал сучасны:
Кіпіць у ім прагрэсу ход!”
Максім Багдановіч

УСТУП

Варыянт 1.

   Некалі наш беларускі паэт Ф.Багушэвіч са скрухай заўважыў у сваёй прадмове да зборніка “Дудка беларуская”: “ Што ж мы за такія бяздольныя. Якаясь маленькая Булгарыя – са жменя таго народу – якіясьці Харваты, Чэхі, Маларосы і другія пабратымцы нашы і ружны зброд маюць па-свайму пісаныя і друкованыя ксёнжачкі і газэты, і набожныя, і смешныя, і слёзныя, і гісторыйкі, і баячкі; і дзеткі іх чытаюць так, як і гавораць, а ў нас як бы захацеў цыдулку ці да бацькі лісток напісаць па-свойму…дык як дурня абсмяялі б!”
      Сапраўды, на той час, калі жыў пісьменнік сітуацыя была менавіта такая – не было на Беларусі ніводнай афіцыйнай газеты ці часопіса на роднай мове, ды і сама мова існавала ў ХІХ ст. найбольш у вуснай форме, як закінутая крыніца, зрэдку прабіваючыся  на свет сціплымі зборнікамі вершаў ці  вершаванымі апавяданнямі. 

Варыянт 2.

Каб мы зналі-ведалі,
Як даўней жылі,
Над якімі бедамі ўзрасці змаглі.
А яшчэ каб помнілі,
Што нам бараніць,
Без якое спадчыны
Нельга нам пражыць.
Віктар Кажура

Калісьці вялікі англійскі пісьменнік Джордж Бернард Шоу сказаў: “Калі ў мяне ёсць яблык і ў вас ёсць яблык, і калі мы імі абмяняемся, то, як у мяне, так і ў вас застанецца па адным яблыку. А калі ў мяне ёсць ідэя і ў вас ёсць ідэя, і мы імі абмяняемся, то ў кожнага з нас будзе па дзве ідэі”. У гэтым і заключаецца  значэнне перыядычнага друку.  Усіх нас характарызуе непераадольнае імкненне да новых ведаў. Таму магчымасць атрымаць карысную інфармацыю заўсёды выклікае цікавасць у чалавека. 

Варыянт 3.

Грымі ж, мая дуда,
Звіні на цэлы свет,
У кожнае жытло
Ідзі з гарачым словам,
Жыве твая хада,
Як бацькаў запавет,
Дзе вольнасці крыло
І матчыная мова.
С. Сокалаў-Воюш “Маналог Францішка Багушэвіча”

Ва ўсе часы існавалі людзі, якія знаёмілі чалавецтва з найбольш актуальнымі праблемамі жыцця грамадства. З антычнай міфалогіі вядомы веснікі багоў, якія паведамлялі людзям волю Усявышняга. Пазней з’явіліся такія інфарматары і на Зямлі. Ганцы разносілі загады цароў, князёў. Бывала, заганялі да смерці некалькі коней, каб даставіць важную вестку. Часта гінулі ці ад рукі ворага, ці за дрэнныя навіны па загадзе цара. І ў лясным царстве здаўна існуе свой разносчык навін—гэта ўсім знаёмая сарока-белабока, першая пляткарка і вароўка. Магчыма, такую славу яна прыдбала праз моцную любоў да ўсяго бліскучага. Чаго толькі не знойдзеш у яе гняздзе: пярсцёнкі, завушніцы, бранзалеты, лыжкі…
 Сёння праваднікамі інфармацыі з’яўляюцца журналісты, якія ўздзейнічаюць на публіку праз сродкі масавай інфармацыі: радыё, тэлебачанне, газеты і часопісы.

АСНОЎНАЯ ЧАСТКА

Гісторыя станаўлення беларускай перыёдыкі.У пачатку ХХ стагоддзя.

Можна заглянуць у гісторыю станаўлення беларускай перыёдыкі. У гісторыі культуры Беларусі пачатку  ХХ ст. пакінулі свой знакавы след газеты “Наша доля” і “Наша Ніва”, да выдання якіх спрычыніліся такія знакавыя асобы нацыянальнай гісторыі браты Іван і Антон Луцкевічы, Янка Купала, Якуб Колас і інш. Газеты не толькі спрыялі станаўленню  беларускай літаратуры і культуры, у іх знаходзілі адбітак многія важныя моманты жыцця тагачаснага грамадства, падавалася інфармацыя, што магла зацікавіць многіх. А самае галоўнае: названыя газеты заклалі падмурак такой культурнай традыцыі, якая працягнецца і не перапыніцца часам.
 У 20-30-я гады выданне беларускамоўных перыядычных выданняў значна павялічылася. Па звестках на 1927 год на Беларусі існавала 20 перыядычных выданняў, з іх  10 выходзіла на беларускай мове. Нарэшце з’явіліся літаратурна-мастацкія выданні “Маладняк”, “Узвышшша”, “Полымя” і інш., што сведчыла пра інтэнсіўнасць творчага жыцця на Беларусі.

У гады Вялікай Айчыннай вайны.

  Не спынілася выдавецкая справа на беларускай мове і гады Вялікай Айчыннай вайны. Пра гераізм у тыле і на фронце распавядала газета “Савецкая Беларусь”, якая выдавалася ў Маскве. А ў 1943 годзе ў акупіраваным Мінску пачынае выходзіць газета “Звязда”, якая  з таго часу  і да сённяшніх дзён ніколі не спыняла свайго існавання. Магутнай зброяй супраць захопнікаў  стаў выхад сатырычных выданняў “Раздавім фашысцкую гадзіну” і “Партызанская дубінка”. Так беларускае слова змагло аказаць выключную  падтрымку тым, хто са зброяй у руках змагаўся з ворагам. 

У другой палове ХХ стагоддзя.

Новым этапам у гісторыі беларускай перыёдыкі стала другая пал.ХХ ст. Газеты і часопісы на роднай мове маглі задаволіць густы самых запатрабаваных чытачоў. Для дзяцей і школьнікаў выдаваліся часопісы “Вясёлка”і “Бярозка”, газета “Піянер Беларусі”. Старэйшым чытачам прапанаваліся такія выданні, як газета “Звязда”, часопісы “Вожык”, “Работніца і сялянка”. Аматарам літаратуры адрасаваліся выданні “Полымя”, “Маладосць”, газета “Літаратура і мастацтва”. Шмат змястоўнага матэрыялу падавалі яны чытачу: знаёмілі з палітычным, эканамічным, культурным і літаратурным жыццём сваёй краіны і замежжа, выклікалі на палеміку, дапамагалі асэнсаваць чалавеку сябе ў вялікім сусвеце.

На рубяжы ХХ-ХХІ стагоддзяў.

І ў той жа час самым інтэнсіўным перыядам у гісторыі беларускамоўных выданняў стаў рубеж стагоддзяў. Колькасць выданняў рэзка ўзрастае. Тэма эканомікі паступова саступае месца матэрыялам аб палітычным жыцці. 
У дадзены перыяд асаблівай папулярнасцю сярод моладзі карыстаўся часопіс “Крыніца”, што выдаваўся на беларускай і рускай мовах. Творчая моладзь чакала выхаду  часопіса “Першацвет”, дзе маглі дэбютаваць пісьменнікі-пачаткоўцы. Павялічылася колькасць аналітычных матэрыялаў і ў літаратурных часопісах  “Полымя”, “Маладосць”. 

Па старонках сучасных часопісаў (агляд некалькіх выданняў).

На сучасным этапе беларускамоўныя перыядычныя выданні з’яўляюцца неад’емнай часткай нацыянальнай культуры. Менавіта ім належыць выключная роля ў стварэнні нацыянальнага іміджу, у падтрымцы роднага слова, у развіцці беларускага мастацтва і ў тым ліку літаратуры.
 Часопіс “Бярозка” – літаратурна-мастацкае выданне для школьнікаў і падлеткаў, у якім друкуюцца найноўшыя творы сучасных беларускіх і замежных пісьменнікаў і паэтаў, цікавыя публікацыі і інтэрв’ю, праводзяцца разнастайныя конкурсы.       
Часопіс “Нёман” адрасуе чытачам лепшую сучасную і замежную паэзію, высокамастацкую прозу, публіцыстыку. У новай рубрыцы “Литературное зазеркалье” вядомыя літаратурныя крытыкі і проста зацікаўленыя чытачы будуць разважаць аб стане сучаснай літаратуры і перспектывах яе развіцця, а ў рубрыках “Документы. Записки. Воспоминания” і “Наследие” чытачы знойдуць успаміны пра Уладзіміра Караткевіча, Уладзіміра Калесніка, Яна Скрыгана, а таксама невядомыя працы Паўла Шпілеўскага, лісты Івана Шамякіна і многія іншыя адметныя гісторыка-публіцыстычныя матэрыялы. 

 Роля перыёдыкі ў жыцці сучаснага грамадства.

Яшчэ зусім нядаўна перыядычныя выданні лічыліся чымсьці другарадным. У наш час ролю перыёдыкі ў чытанні цяжка пераацаніць. Паток інфармацыі, які ўвесь час паступае і выкарыстоўваецца ўсімі намі, стаў для чалавека цывілізаванага не проста значным, а жыццёва неабходным. Важнымі для нас з’яўляюцца аператыўнасць, навізна і своечасовасць атрымання інфармацыі. Таму мы павінны развіваць у сабе цікавасць да чытання перыядычных выданняў. 

Віды перыядычных выданняў: газеты і часопісы.

Зараз існуе тоўсты каталог, у якім толькі пералічаны перыядычныя выданні рознага прызначэння: ад раённых да рэспубліканскіх, ад навуковых да дзіцячых. Дарэчы, этымалогія слоў “перыёдыка”—асвятляецца пэўны перыяд; “часопіс”—апісанне адрэзку часу, гаворыць сама за сябе. 
Газета – гэта гісторыя свету за адны суткі. Цяжка прыдумаць лепшае тлумачэнне для гэтага віду перыёдыкі. Гісторыя газетнай справы бярэ пачатак з 1609 года, калі ў Германіі раз у тыдзень пачалі выходзіць газеты.
    Часопіс амаль на паўстагоддзе маладзейшы за газету. Гэта было ў 1665 годзе ў Парыжы, калі выйшаў першы нумар выдання. Але час ідзе. Сёння ў Рэспубліцы Беларусь выдаецца шэраг разнастайных часопісаў і газет. 

У кожнага чалавека ёсць кола сваіх часопісаў і газет (уласныя прыклады).

   У кожнага з нас фарміруецца кола выданняў, якія мы рэгулярна чытаем і якія забяспечваюць нашы інтарэсы. Акрамя гэтага, па меры неабходнасці мы звяртаемся да газет і часопісаў рознага профілю. Гэты рад выданняў не застаецца нязменным: ён пашыраецца і ўдасканальваецца. 
Яшчэ з маленства памятаю дзіцячы часопіс “Вясёлка”, бо ў ім можна прачытаць розныя вершы, казкі, забаўлянкі-гульні, цікавыя жарты, скарагаворкі, крыжаванкі і многае іншае. Уражвае яркім афармленнем.  Вельмі любяць гэты часопіс вучні нашай школы, юныя паэты і празаікі, бо, як правіла, на Новы год за лепшыя творы атрымліваюць шыкоўныя падарункі: лялек і мяккія цацкі- ад галоўнага персанажа часопіса Васі Вясёлкіна.
Мне вядомы два літаратурныя часопісы: “Маладосць”, вядома ж, для маладых   паэтаў і “Полымя” для сталых пісьменнікаў.
Для алімпіяднікаў самым каштоўным з’яўляецца часопіс “Роднае слова”, рэдактарам якога зусім нядаўна быў Куліковіч Ул. І. На старонках часопіса дзеляцца вопытам, арыгінальнымі ідэямі і цікавымі знаходкамі самыя дасведчаныя педагогі краіны. “Роднае слова” называюць сапраўднай энцыклапедыяй, бо на яго старонках прадстаўлены матэрыялы з розных галін навукі: філалогіі, культуралогіі, мастацтвазнаўства, педагогікі. Са студзеня 2009 года ў часопісе друкуюцца матэрыялы аб новым беларускім правапісе.. 
Мне ж асабліва падабаецца выконваць комплексныя работы з розных тураў алімпіяды. Важна ведаць і прыкладныя тэмы вусных выказванняў. Там жа можна адшукаць і цікавую інфармацыю для вусных выказванняў.  

ЗАКЛЮЧЭННЕ

Варыянт 1.

  Такім чынам, як сведчыць праведзены агляд, сённяшнія беларускамоўныя перыядычныя выданні – важная крыніца інфармацыі, якая найбольш аператыўна адлюстроўвае навіны і дасягнененні ва ўсіх галінах грамадства. Беларуская перыёдыка не толькі прайшла цікавы і знакавы шлях у сваім развіцці, але і выявіла вернасць нацыянальным традыцыям, і сёння яна паспяхова вырашае ўскладзеныя на сябе задачы па выхаванні высокай духоўнай культуры народа.

Варыянт 2.

Чалавек, які заўсёды чытае перыёдыку, становіцца больш адукаваным, у яго фарміруецца агульная сістэма ведаў аб навакольным свеце. Такі чалавек ўвесь час знаходзіцца ў курсе апошніх падзей, нават яго маўленне можа змяніцца, стать больш выразным і насычаным.

Варыянт 3.

А сваё выступленне хочацца закончыць казкай У. Дубоўкі “Праўдзівы хлопчык”. Жыў на свеце адзінокі мудрэц. Надакучыла яму адзінота. Амаль у кожнага з аднавяскоўцаў было шасцёра ці сямёра дзяцей, таму і вырашыў ён аднаго ўсынавіць. Аб’явіў конкурс. Многія бацькі хацелі бачыць сваё дзіця такім жа мудрым, таму прыйшло больш за 200 чалавек. Мудрэц даў кожнаму юнаку па зярнятку і загадаў вырасціць за пэўны прамежак часу самую прыгожую кветку. У прызначаны дзень прынеслі хлопцы вазоны з дзівоснымі, экзатычнымі кветкамі, сярод якіх складана было вызначыць найпрыгажэйшую. Але мудрэц чамусьці звярнуўся да юнака з пустым вазонам:
− А ты чаму не вырасціў кветку?
І пачуў у адказ:
− Пасадзіўшы зернейка, старанна паліваў, але расліна так і не ўзышла.
· Вось мой сын, ён адзіны сказаў праўду. Астатнія схлусілі, бо са  сваіх зярнятак вырасцілі кветкі. Мае не маглі даць жыццё расліне.
Сучасных журналістаў таксама можна падзяліць на 2 катэгорыі: веснікаў багоў, якія ахвяруючы жыццём, лезуць у самыя эпіцэнтры трагічных падзей; і сарок-белабок, што на хвасце прыносяць плёткі. Каго сёння больш? На маю думку, сярод журналістаў беларускамоўнай перыёдыкі сарокі наўрад ці знойдуцца, бо не дазволіць званне беларуса-патрыёта.
Л.М. Талстой: “Чытаць усё зусім не трэба, чытаць трэба толькі тое, што адказвае на пытанні, якія ўзніклі ў душы”.
Ф.Бэкан: “Чытай не затым, каб супярэчыць і абвяргаць, не затым, каб прымаць на веру; і не затым, каб знайсці прадмет для гутаркі; а каб мысліць і разважаць”
Л. Дранько-Майсюк: “Наша мэта – нагадваць людзям: беларуская літаратура выдатная, яе трэба любіць і чытаць, каб зразумець, што такое беларуская душа? Для мяне асабіста наша літаратура – лепшая ў свеце! І, дзякуй Богу, ёсць чытачы, якія падзяляюць гэту  філасофію”.




































Тэма 44.

Школа, у якой я вучуся

УСТУП

Варыянт 1.

Раніцою залацістай
У клас мы радасна ідзём.
Там утульна, светла, чыста.
Школа – наш любімы дом.
Я. Журба

“Эўрыка!” Я ведаю, каму ўдалося знайсці формулу вечнага жыцця!!! Так, так. Гэта я пра цябе, мая мілая! Бо ты заўсёды маладая, бадзёрая, заўсёды шуміш звонкімі галасамі дзяцей, купаючыся ў гэтай энергіі жыцця, аддаючы цяпло сваіх сцен.
Школа? Для тых, хто з заміраннем упершыню адкрывае яе дзверы, з хваляваннем чакаючы сустрэчы з чымсьці чароўным, нязведаным, з тым, што ўзвышае цябе да статусу "сталага" сярод дваровай малечы. Для тых, каму "…першы падручнік і першы ўрок…"
Школа! Для тых, хто кожны дзень бяжыць насустрач новым адкрыццям, новым здзяйсненням, хто ўваходзіць у клас і пакідае ў сэрцах вучняў іскру сваёй душы, хто не можа жыць па-іншаму. Для тых, каму "…звініць званок вясёлы, ідзе настаўнік у клас…"
Школа… Для кагосьці дрыгатліва і балюча ад таго, што нельга вярнуцца ў мінулае. І як шкада, што "…не верне іх ніхто ніколі, школьныя гады…"
Школа - крыніца невычэрпнага натхнення, спрэчак і праблем, кампрамісаў, памылак і пераадоленняў, поспехаў, дасягненняў, задач і рашэнняў. Гэта цэлае жыццё… "Школьная пара і пры ўсякім надвор'і…"

Варыянт 2.

Самыя важныя гады свайго жыцця чалавек праводзіць у школе. Менавіта тут ён знаходзіць сапраўдных сяброў, вызначаецца ў выбары сваіх захапленняў, упершыню сутыкаецца з жыццёвымі цяжкасцямі і радуецца сваім першым перамогам. Школа надоўга застаецца ў сэрцы кожнага чалавека светлым этапам жыццёвага шляху. 

АСНОЎНАЯ ЧАСТКА

Школа, у якой я вучуся.

Усе галоўнае ў лёсе чалавека пачынаецца са школы. Якім ты будзеш у школьныя гады, такім ты і станеш у далейшым жыцці.  Я ўпэўнена, што менавіта мая школа зможа выхаваць і навучыць, бо ў ёй   самыя лепшыя настаўнікі, якія  дораць  веды,  любоў, клопат і дабрыню сваім вучням.
   Мой старэйшы брат таксама вучыўся тут. І, калі я была маленькая, часта хадзіла з  ім у школу на розныя святы і з  цікавасцю разглядала ўтульныя кабінеты і доўгія калідоры. Ужо тады дакладна ведала, што зноў прыйду сюды праз некалькі гадоў з партфелем за плячыма. Усё так і здарылася. Цяпер я тут  вучуся. Кожная школа мае сваю гісторыю…, свае традыцыі…, знакамітых выпускнікоў…

 Мае адносіны да школы.

Я люблю сваю школу. Люблю за веды, якія яна мне дае. За настаўнікаў, якія  заўсёды побач з намі. За сяброў, якіх яна мне падарыла. За яе добрыя, светлыя класы, за яе энергію і гумар, за званочкі,  якія гучаць то з радасным спевам, то з трывожным чаканнем.   Мне хочацца, каб   школа існавала   шмат гадоў і была самай лепшай.
Мне здаецца, што сказаць проста "люблю" недастаткова. Бо любоў сувымяраецца не словамі, а ўчынкамі, дзеяннямі. А што магу зрабіць для маёй школы я? Стаць добрым чалавекам? Безумоўна. Не забываць сваіх настаўнікаў? Бясспрэчна. А што яшчэ? Выдатная магчымасць пакінуць свой след …

 Школа  - пуцёўка ў  дарослае жыццё. 

Школа дае не толькі веды. Яна рыхтуе нас да дарослага жыцця. Як клапатлівая і добрая маці, аддае ўсё самае каштоўнае, што ў яе ёсць, не патрабуючы нічога ўзамен. Школа – гэта нешта большае, чым проста адукацыя. Нездарма дарослыя кажуць: школьныя гады – гэта найлепшы час іх жыцця.

ЗАКЛЮЧЭННЕ

Памятай пра школу… Будзь ёй удзячны. Яна дапамагла выхаваць у табе асобу, грамадзяніна сваёй краіны, проста чалавека. Гэта яна, той карабель, які ты пакідаеш, каб вярнуцца зноў у новым статусе − бацькі. А можа, педагога? І тады ўсё паўторыцца зноў… Вось яна формула вечнага жыцця.

Тэма 45.

Энергаашчаднасць  -  частка побытавай  культуры   кожнага
УСТУП
Варыянт 1.
Праблема   энергаашчаднасці  -  актуальная  праблема     дваццаць  першага  стагоддзя.   Для  чаго  патрэбна  эканоміць  энергію  і  якім  чынам?   Ці  звязана  гэта  з  культурай  кожнага  чалавека?  Мяне  даўно  хвалююць  такія  пытанні,  і  я  паспрабую  адказаць  на  іх  так,  як  разумею.
Варыянт 2.
Мы жывем на планеце Зямля, гэта і ёсць наш агульны дом. У нас над галавою агульны дах –блакітнае неба. У нас пад нагамі агульная падлога – зялёная паверхня планеты. Адна на ўсіх лямпа і печ – ласкавае  сонейка. Ёсць і агульны водаправод  – дажджавыя  і снегавыя хмары. І вентылятар таксама адзін на ўсіх – вецер-вятрыла. Нам толькі здаецца, што Зямля  вялізная і бязмежная. А калі паглядзець на яе з космасу, то яна не такая ўжо і вялікая -усяго за паўтары гадзіны  можна абляцець  на касмічным караблі. Таму нам, сапраўды,  неабходна добра ведаць, любіць і  берагчы Дом-Зямлю, дзе мы жывём.
Колькі  ж паверхаў у гэтым доме? Што там  - за ўваходнымі дзвярыма?  Як усё ўладкавана  ўнутры?  Па якіх  законах жывуць насельнікі гэтага вялікага, цудоўнага  і багатага  дома? Дзе наша месца ў ім,  і як нам жыць, каб дом стаў яшчэ прыгажэйшым і багацейшым? 
АСНОЎНАЯ ЧАСТКА
Ці патрэбна эканоміць?
 Ці патрэбна эканоміць тое, чаго, на першы погляд, у нас дастаткова: звычайную ваду,  цяпло,  электраэнергію? Адкрыў кран – і з яго пабег звонкі, празрысты струменьчык вады. Лі, колькі хочаш! Пстрыкнуў выключальнікам – і разлілося па пакоі яркае святло ад электрычнай лямпачкі. Але ж не так проста прымусіць прыйсці ваду ў наш дом. Столькі ведаў спатрэбілася, каб  загарэлася электрычная лямпачка! Са  старонак  часопісаў   і  з  экранаў  тэлевізараў заклікаюць усіх   эканоміць  электраэнергію.  У школе праводзяць заняткі па эканоміцы і беражлівасці. Сапраўды,  ці  бясконца  электрычнасць?   Ці  хопіць  яе  без  абмежавання  ўсім  жыхарам  планеты?    Аказваецца,   электраэнергія  можа скончыцца... 
Як  жа  зберагчы  электрычную  энергію? Як выхаваць у людзей беражлівасць, заснаваную на глыбокім разуменні неабходнасці эканоміі, зразумець, што энергаашчаднасць  -  частка    побытавай  культуры   кожнага.

Простыя правілы сямейнай беражлівасці элекрычнасці.

Падзялюся з вамі   “няхітрымі” правіламі  энергаашчаднасці  ў маёй сям’і.
Для  асвятлення   памяшкання  мы карыстаемся  энергазберагаючымі  лямпамі: яны  эканомяць   да  50 -80%  энергіі.
Каб зрабіць звычайную лямпачку напальвання эканамічнай, часцей праціраем на ёй пыл: чыстая лямпачка свеціць на 10-15 % ярчэй, чым запыленая.
Урокі вучу пад настольнай лямпай, а  агульнае святло выключаю.
Усімі электрапрыборамі карыстаемся  згодна інструкцый.
Халадзільнік    устанавілі   далей  ад  абагравальных  прыбораў.
Выходзячы  з  дому,   выключаем  святло  і  ўсе асвятляльныя  прыборы.
ЗАКЛЮЧЭННЕ
Варыянт 1.
Ці згодны вы, што ўсё  гэта  зрабіць  няцяжка?  Трэба толькі захацець і быць настойлівымі. Беражлівасць − лепшае багацце.
Для  сябе  я  зрабіў  такі  вывад:  калі  кожны чалавек будзе ашчадна выкарыстоўваць электраэнергію  дома, то  зберажэ зямныя  багацці.
Варыянт 2.   
Многа спатрэбілася чалавеку працы, розуму, вынаходніцтва, каб розныя з’явы прыроды сталі  сябрамі  і вернымі памочнікамі. А раз яны памагатыя і сябры − пра іх трэба  клапаціцца, любіць, берагчы.  Давайце ж будзем беражлівымі!  











































Тэма 46.

Я   пераклаў бы  на  беларускую  мову…

УСТУП

Варыянт 1.
  Родная  мова −    гэта  я,   мае  бацькі,  дзяды  і прадзеды.   Я  люблю  сваю  родную  беларускую  мову.  Люблю  за  яе  меладычнасць,  мілагучнасць,  напеўнасць,  за  тое,  што  на  гэтай  мове  размаўлялі  і  стваралі  творы    Янка  Купала,  Якуб  Колас,  Максім  Танк, Аркадзь  Куляшоў,  Максім  Багдановіч,  Яўгенія Янішчыц, Пімен Панчанка..
Варыянт 2.
 Беларуская мова – мая  родная мова.
 Мова продкаў нашых і нашчадкаў –
 Шэпт дубровы і пчаліны звон,-
 Нам цябе ласкава і ашчадна
 Спазнаваць ажно да скону дзён.    
Г.Бураўкін. 

АСНОЎНАЯ ЧАСТКА
Беларуская і руская мовы – родныя сёстры.
Беларусы лічаць другой  роднай мовай −  рускую мову, а рускіх пісьменнікаў – сваімі, кроўнымі. 
Трымаю  творы  Аляксандра  Пушкіна,  перакладзеныя  Максімам  Багдановічам,  Якубам  Коласам,  Янкам  Купалам,    Аркадзем  Куляшовым.
Вязень
Сяджу я ў турме за рашоткай гады.
Узросшы на волі арол малады,
Друг сумны мой, машучы моцным крылом,
Крывавую страву клюе пад акном,
 
Клюе і кідае, глядзіць ён ў вакно
І нібы задумаў са мною адно;
Завёць мяне крыкам, паглядам сваім
І хоча прамовіць: «Давай уляцім!
 
Мы − вольныя птушкі; пара брат, пара!
Туды, дзе за хмарай бялее гара,
Туды, дзе сінеюць марскія края,
Туды, дзе гуляем ... сам вецер ды я!..»
 
1822  Пераклад: Максім Багдановіч 

Зімовая раніца
Мароз і сонца; дзень цудоўны!
Яшчэ ты дрэмліш, друг чароўны -
Красуня, уставай, пара:
Даруй пяшчотнаму дакору -
Сустрэць паўночную Аўрору
Прыйдзі, як поўначы зара!
 
Учора, помніш, завіруха
Імгліла неба, выла глуха;
Пабляклай плямай з вышыні
Праз хмары поўня ледзь жаўцела,
І ты журботная сядзела
А сёння ... у акно зірні:
 
Пад сінізной нябёсаў сцішна
Кілімамі велікапышна
Зіхотна стылы снег ляжыць;
Празрысты лес адзін чарнее,
Праз іней елка зелянее,
І рэчка пад ільдом блішчыць.
 
Бурштынным водсветам наўкола
Пакой асветлены. Вясёла
Трашчыць запаленая печ.
І цепліць думкі жар ляжанкі.
А ведаеш: кабылу ў санкі
Ты мне запрэгчы не пярэч.
 
Па роўні ранішняга снегу,
Друг любы, аддамося бегу
Каня, што нецярпліва мкне,
Праведаем палі пустыя,
Лясы, нядаўна скрозь густыя,
І бераг той, што любы мне.
 
1829Пераклад: Рыгор Барадулін


  І  на  беларускай  мове  яны  гучаць змястоўна,  прыгожа,  як   і  на  рускай.  А  героі   купалаўскіх  паэм  “Курган”,  “Бандароўна”,  “Магіла  льва”  падобны  рамантычным  героям  Міхаіла  Лермантава.  За  пераклады  паэм  “Мцыры”  і  “Дэман”  Аркадзю  Куляшову  прысуджана  прэмія  імя  Янкі  Купалы.  
  Пімен  Панчанка  гаварыў,  што   паэт  Лермантаў  быў  асабліва  блізкім  і  дарагім  саладатам і партызанам у  гады  Вялікай  Айчыннай  вайны.   Яго  вершы  часта  гучалі   ў  партызанскіх  зямлянках,  заўсёды  знаходзілі  водгук  у   мужных сэрцах  беларускіх  воінаў,  асабліва  вершы  “Бородино”  і  “Родина”.  

На беларускаю мову я пераклаў(ла) верш Ю.Лермантава “Родина”.
Я таксама захапляюся творчасцю вялікага рускага паэта М.Ю. Лермантава.  Калі б мне прапанавалі зрабіць пераклад на беларускую мову, я спыніўся б на вершы “Родина”.  Ён  сугучны  з  матывамі  маёй  радзімы – вялікай  і  маленькай.  
Я  бачу ў гэтым вершы не  толькі вобраз Расіі,  а  і  Беларусі. Лёс дзвюх краін-сясцёр непарыўны адзін ад аднаго. У нас адны карані, адна гісторыя.  Малюнкі лермантаўскіх пейзажаў  быццам спісаны з беларускіх краявідаў.    Вось  прасёлкавая  дарога,    выбітыя каляіны, па  баках   - зжатыя  палі,  скошаныя  лугі.  Дарога  вядзе  да   вёскі… .   Усё так блізка  і да болю знаёма  майму сэрцу. 

Люблю отчизну я, но странною любовью!
Не победит ее рассудок мой.
Ни слава, купленная кровью,
Ни полный гордого доверия покой,
Ни темной старины заветные преданья
Не шевелят во мне отрадного мечтанья.

Люблю айчыну я, але дзіўную любоўю!
Не пераможа яе розум мой.
Ні слава, купленая крывёй,
Ні поўны гордага  даверу спакой,
Ні цёмнай даўніны заветныя паданні
Не шавяляць у ва мне атраднай мары.  

Но я люблю - за что, не знаю сам -
Ее степей холодное молчанье,
Ее лесов безбрежных колыханье,
Разливы рек ее, подобные морям;

Але люблю – за што, не ведаю і сам –
Яе стэпаў халоднае маўчанне,
Яе лясоў бязмежных калыханне,
Разлівы рэк яе, падобныя марам. 

ЗАКЛЮЧНАЯ ЧАСТКА

Дзве мовы ў мяне.
Абедзве – чараўніцы.
Как в двух родных сестёр,
В обеих я влюблён.

Дзве мовы ў мяне – 
Как два крыла у птицы,
Дзве мовы ў мяне –
Как свет из двух окон.

Дзве мовы ў мяне –
Дзве родныя дубровы.
Источники мои: 
Крыніца и родник.

Родная речь звучит,
Як рэха роднай мовы,
І рэхам мовы роднай
Звучит родной язык.

Дзве мовы ў мяне – 
Жыцця майго асновы,
Мне іх не раз'яднаць,
Як рэчыва крыві.

Они свились во мне
В поток адзінай мовы,
Адзінай мовы

